
Хамэ щIыналъэхэм
хурагъашэм хохъуэ

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№13 (24.607) 2024 гъэм мазаем (февралым) и 6, гъубж И уасэр зы тумэнщТхьэмахуэм щэ къыдокI

Узыншагъэмрэ
шынагъуэншагъэмрэ

Зэщхьэгъусэхэм
я  насып

4-нэ нап.2-нэ нап. 3-нэ нап.

КъалэныщIэхэр 
яубзыху

2-нэ нап.

Сом меларди 10 
трагъэкIуэдэнущ

«АгроКавказ-2024»-м  я 
зэфIэкIхэр  щагъэлъагъуэ

ЩIэныгъэ куурэ 
гъэсэныгъэ екIу рэ

Лъэпкъ зэхущытыкIэхэмрэ 
жэрдэмхэмрэ къыхэщу

ЕрыскъыхэкI
къабзэхэр

Ди къуэш республикэхэм
ГъэщIэгъуэн 
ящыхъуащ

К Ъ Э Р Э Ш Е Й - Ш Э Р -
ДЖЭС. Республикэм и 
Iэтащ хьэ Темрезов Ра-
шид жиIащ «Урысей» 
зэхуэ сышхуэм «Туриз-
мэм и махуэм» хыхьэу 
республикэм а IэнатIэм 
щиIэ зэфIэкIхэр, и тхы-
дэр, щэнхабзэр зэрыщи-
гъэлъэгъуар. 

- Ди щIыналъэм теухуауэ 
гъэщIэгъуэн куэд къыща-
щIащ мыбы къекIуэлIахэм 
- зихуэдэ щымыIэ ди 
щIыуэпс, щэнхабзэ дахэм 
ахэр къыдихьэхащ, ди 
лъэпкъ къафэхэмрэ ма-
къа мэ узыIэпызышэхэмрэ 
я дэрэжэгъуэр къаIэтащ. 
Нэхъыщхьэращи, бгы рыс-
хэм хьэщIэхэм яхуэтщI 
пщIэмрэ нэмысымрэ зы-
хащIащ, - къыхигъэщащ 
КъШР-м и Iэтащхьэм.

 Гуапэу ирагъэблэгъащ 
къахуэкIуа псори, лъэп-
къыбэ Къэрэшей-Шэр-
джэсым зэрыщекIуэкIым 
хуэдэу. ХьэщIэхэм дра-
гъэкIуэкIащ хэдыкIым 
ехьэлIа мастер-классхэр, 
республикэм щыпсэу 
лъэпкъ хэм я къафэхэм 
зыщыхуагъэсэну Iэмал 
ира тащ. 

- Си фIэщ мэхъу а псом 
иужькIэ ди республикэм 
къакIуэхэм я бжыгъэм 
хэпщIыкIыу зэрыхэхъуэ-
нур, - къыхигъэщащ Тем-
ре зов Рашид.

Ректорыр хахынущ

АДЫГЕЙ. Мы гъэм ха-
хынущ Адыгей къэрал 
уни верситетым и рек-
торыр. АКъУ-м и ЩIэны-
гъэ советым а Iуэхум сыт 
и лъэныкъуэкIи зыхуи-
гъэхьэзыращ.

А къулыкъум щIэбэны-
нухэр къагъэлъагъуэн ма-
заем и 2 - 8-хэм. Абы 
иужькIэ кандидатхэм 
 ятеухуа тхы гъэхэр хуагъэ-
хьынущ Адыгеймрэ Крас-
нодар краймрэ я еджапIэ 
нэхъыщхьэхэм я ректор-

Ди республикэм гулъытэ щыхуащI са-
бийхэм щIэныгъэ куурэ гъэсэныгъэ 
екIу рэ яхэлъу къэгъэхъуным, абыхэм 
яб гъэдэлъ зэфIэкIхэм адэкIи зегъэу-
жьыным. Абы хуэгъэза Iуэхугъуэхэм 
ящыщщ сабий зэчиифIэхэм щадэлажьэ 
«Антарес» щIэныгъэ центрым къы-
щызэрагъэпэщ школ лагерыр. Ухуэны-
гъэхэр зэрекIуэкIыр иджыблагъэ 
 къипщытащ КъБР-м и Iэтащхьэ КIуэкIуэ 
Казбек. 

IЭНАТIЭМ и ухуэныгъэм ирахьэлIэну 
мылъкур УФ-м и Правительствэм нэгъа-
бэ хухихащ, «Сабийхэмрэ щIалэгъуалэм-
рэ еджэн, загъэпсэхун, я узыншагъэр 
ирагъэфIэкIуэн папщIэ Iэмалхэр къахузэ-
гъэпэщын» федеральнэ проектым ипкъ 
иткIэ, «Егъэджэныгъэм зегъэужьын» 
къэ рал программэр и тегъэщIапIэу. Ди 
гуапэ зэрыхъущи, Къэбэрдей-Балъкъэ-
рыр яхэхуащ а дэфтэрхэр и лъабжьэу 
екIуэкIа зэпеуэм къыщыхагъэбелджылы-
кIахэм, апхуэдэ унэтIыныгъэ зиIэ ухуэны-
гъэхэр зэрырагъэкIуэкIын мылъку зыху-
хахахэм. ЩIыналъэм къыхуаутIыпщауэ 
щытащ сом мелуан 57-м щIигъу, рес-
публикэ бюджетым къыхэкIа мелуани 
3-ри щIыгъуу. КъБР-м и Iэтащхьэм ищIа 

унафэм ипкъ иткIэ Iуэхум аргуэру хухаха-
уэ щытащ щIыналъэ мылъкум къыхэкIа 
сом мелуан 20, «Антарес» центрым архи-
тектурэ и лъэныкъуэкIэ зегъэужьыным, 
псэу пIэ унэхэр щыухуэным хуэунэтIауэ. 

Мы зэманым ирихьэлIэу «Антарес»-м 
щау хуакIэщ псынщIэу зэпкъралъхьэ 
пкъы гъуэхэр къагъэсэбэпурэ ящIа, цIы-
хуи 100 зыщIэхуэну псэупIэ унэу 2. Гекта-
ритIым нэблагъэм щрагъэкIуэкI лэжьы-
гъэхэр и кIэм нагъэс. А проектыр зэрагъэ-
защIэм и фIыгъэкIэ сабий зэчиифIэхэм 
ядэлэжьэнымкIэ щыIэ Iэмалхэм нэхъри 
зиубгъунущ. Мэлыжьыхь мазэм «Ан-
тарес»-м щрагъэкIуэкIыну я мурадщ Эко-
логиемкIэ урысейпсо олимпиадэм и кIэух 
Iыхьэр. Ди республикэм къэкIуэнущ къэ-
ралым хыхьэ щIыналъэхэм я лIыкIуэ ныб-
жьыщIэ куэд. 

- Налшык и Долинск курорт щIыпIэм зы-
щызыубгъуа «Антарес»-м щаухуа школ 
лагерым ныбжьыщIэхэр жыджэру щы-
хэтынущ егъэджэныгъэ, къэхутэныгъэ 
проек тхэм. Апхуэдэуи я узыншагъэр щра-
гъэфIэкIуэнущ, зыщагъэпсэхунущ, - къы-
хигъэщащ КIуэкIуэ Казбек. - Шко-
лакIуэхэр езыгъэфIэкIуэн апхуэдэ Iуэху-
щIапIэхэр ухуэным иджыри гулъытэ 
хуэтщIынущ. 

ЩIыналъэ мылъкур тэмэму зэ-
гъэзэхуа зэрыхъур, абы и фIы-
гъэкIэ, цIыхухэм я псэукIэр зэ-
рефIакIуэр, республикэм и эконо-
микэм зэрызиужьыр IупщIу къы-
хощ КъБР-м и Правительствэм и 
УнафэщI Мусуков Алий Правите-
льствэм хэтхэмрэ къалэ, район 
администрацэхэм я уна фэщI-
хэмрэ я зэIущIэм щыжиIам. Къа-
пщтэмэ, псори зэлъытыжа рес-
публикэ бюджетыр 2023 гъэм и 
пэщIэдзэм сом мелард 61,6-рэ 
хъуну хуагъэфэщамэ, илъэсым и 
кIэм, ар сом мелард 62,6-м щIи-
гъуащ. Абы щыщу сом мелард 
17,4-р налогрэ налогым щымыщ 
хэхъуэмрэщ. 2022 гъэм а ахъшэр 
сом мелард 16,2-рэ хъууэ щытауэ 
аращ, иджы проценти 8-кIэ хэ-
хъуащ. Налогым къит хэхъуэр Iэ-
натIэ псоми нэхъыбэ щохъу, фа-
дэм тегъэуа акцизым къитым 
къищы нэмыщIауэ. 

Бюджет ахъшэу къагъэсэбэпын 
хуейуэ щытам и процент 99,8-р 
къагъэсэбэпащ. Илъэс блэкIахэ-
ми хуэдэу, ахъшэм и процент 
 70-р, социальнэ IэнатIэм хухэхауэ 
щытащ. Зэгъэпэщыжыныгъэ лэ-
жьы гъэм сом меларди 8, гъуэгу 
Iуэхум сом меларди 4,6-рэ тра-
гъэкIуэдащ. 

КъБР-м и Правительствэм и 
УнафэщIым къызэрыхигъэщам-
кIэ, республикэм и мылъкум 
хэлъхьэныгъэ нэхъыбэ хуэзыщIар 
хьэрычэтыщIэ Iуэху цIыкIумрэ ику 
итымрэщ. «Мы IэнатIэм къыщыд-
лэжьар и кIэм нэсу иджыри къэд-
бжыжакъым, ауэ илъэс блэкIам и 
мазэ 11-м хьэрычэтыщIэ Iуэху 

Бэрэжьей кIуам, щIы-
шылэм и 31-м, УФ-м и Пре-
зидент хъуну хуейуэ зыкъэ-
зыгъэлъэгъуа, ди къэра-
лым и УнафэщI Путин Вла-
димир Москва ХьэщIэщ 
уардэунэм щиIэ штабым 
щыхуэзащ дзыхь зригъэза 
и цIыхухэм. Абы кърагъэб-
лэгъат Путиным и телъхьэу 
хэхыныгъэхэм хэлэжьэну 
цIыху  500-м щIигъу.

ЗЭIУЩIЭМ хэтащ Къэ-
бэрдей-Балъкъэ рым щыщу 
Путин Владимир дзыхь зри-
гъэза цIыху зыбжанэри. 
Ахэр Iуэхугъуэ 20-м теухуауэ 
екIуэкIа зэхуэсхэм хэтащ. 

Дунейпсо Адыгэ Хасэм и 
тхьэмадэ, УФ-м и Президен-
тым деж Лъэпкъ зэхущы-
тыкIэхэмкIэ щыIэ советым 
хэт Сэхъурокъуэ Хьэутий Пу-
тиным и хэхыныгъэ штабым 
лъэпкъ зэхущытыкIэхэм те-
ухуауэ къэралым щыщыIэ 
щытыкIэхэмрэ дяпэкIэ гу 
зылъытэн хуейхэмрэ щы-
зэпкъ рах и гупым хэту лэ-
жьащ. КъулыкъущIэхэр теп-
сэ лъыхьащ Урысейм ис 
лъэпкъхэм я бзэхэр хъума 
хъу ным, къыдэкIуэтей щIэб-
лэр лъэпкъ хабзэхэм щIэ-
пIыкIыным, сабийхэмрэ 
ныб жьыщIэхэмрэ щIэныгъэ 
егъэгъуэтыныр къызэгъэ-
пэщыным, нэгъуэщIхэми. 

Сэхъурокъуэ Хьэутий къы-
щыпсалъэм жиIащ ди къэ-
ралым щызэфIэува зэгуры-
Iуэныгъэр махэ ящIыну 
 хуейуэ КъухьэпIэр зыхуекIуа 
Iэмалхэм я фейдэ зыхэлъ 
къызэрыпэмыкIуар, уеб-
лэмэ къагъэсэбэпа Iуэху 
фIей х эм нэхъри дызэрызэ-
къуагъэувар. 

«Дауэ хъуми, а зэхущы-
тыкIэхэр нэхъри егъэфIэ-
кIуэным сыт щыгъуи дытелэ-

Урысей Федерацэм къыщыщIагъэкI про-
дукцэхэм я фIагъыр къэзыпщытэ, иужькIэ 
абыхэм я нэхъыфIыр къыхэзыгъэщхьэхукI, 
абы елъы тауэ къахь увыпIэхэри зыубзыху 
«Роскачество»-м иджыблагъэ наIуэ 
 къищIащ ерыскъыхэкI къабзэхэр нэхъыбэу 
къы щыщIагъэкI щIыналъэхэр. Апхуэдэ 
лэжьэкIэмкIэ зи цIэ Iуахэм 2023 гъэм яхы-
хьащ Адыгейр, Иркутск областыр, Ямало-
Ненецкэ автоном округыр, Мэзкуу къалэр.

 
Ерыскъы къабзэ къыщIэгъэкIынымкIэ япэ 

увыпIэр Воронеж щIыналъэм иIыгъащ 2024 
гъэм и пэщIэдзэ махуэхэм ирихьэлIэу. ЩIы-
гъэпшэр IэрыщIхэр, химие пкъыгъуэхэр, хущ-
хъуэ зэмылIэужьыгъуэхэр, цIыхум и узынша-
гъэм зэран хуэхъу нэгъуэщIхэри къамы-
гъэсэбэпу ерыскъыхэкIхэр къызэрыщIагъэ-

2023 гъэм Къэбэрдей-Балъкъэ-
рым ерыскъыхэкIыу УФ-м и нэ-
гъуэщI щIыналъэхэмрэ хамэ къэ-
ралхэмрэ яхуиутIыпщащ доллар 
мелуан 24,3-рэ и уасэ.

УРЫСЕЙ Федерацэм и Къэрал та-
моженнэ къулыкъум зэкIэ къита бжы-
гъэхэм къызэрагъэлъагъуэмкIэ, 
илъэс  блэкIам республикэм хамэ 
щIы налъэхэм яхуригъэшар хуэдитI-
кIэ нэхъыбэщ, 2022 гъэм елъытауэ. 

Абы нэмыщI, «Дунейпсо зэпы щIэ-
ныгъэхэмрэ экспортымрэ» лъэп къ 
пэхуэщIэм хыхьэу лажьэ «Мэкъумэш 
продукцэр хамэ къэралхэм яхуе-
гъэшэн» щIыналъэ пэхуэщIэм ипкъ 
иткIэ Къэбэрдей-Балъкъэрым хамэ 
щIыналъэхэм мэкъумэш продукцэу 
доллар мелуан 13,4-рэ и уасэ сату 
ядищIын хуейуэ 2023 гъэм телъа къа-
лэнхэм щIригъэгъуащ.

Ди республикэм ирашу нэгъуэщI 
къэралхэм нэхъыбэу яIэрыхьэр гъа-
вэ, ерыскъы, IэфIыкIэ, кхъуей, фадэ, 
псы, крахмал, Iусыпхъэ, нэкулъ, 
лыхэкI, фIэIугъэ хуэдэхэрщ. 

«Къыхэгъэщыпхъэщ республикэм 
и продукцэ лIэужьыгъуэхэмрэ ар зы-
хурагъэша къэралхэм я бжыгъэмрэ 
илъэс къэс къазэрыхэхъуэ зэпытыр», 
- щыжаIащ Къэбэрдей-Балъкъэрым 
Мэкъумэш хозяйствэмкIэ и минис-
терствэм. 

ХЬЭЩЫКЪУЕЙ Олег.

жьэн зэрыхуейр къыдгу-
роIуэ. Нобэ ди къалэн 
 нэхъыщхьэр къэралым щы-
п сэу лъэпкъхэм драгъэкIуэкI 
лэжьыгъэр нэхъри егъэфIэ-
куэнырщ, Урысей Федера-
цэм и щIыналъэхэм щыIэ 
унафэщIхэм я лэжьыгъэр 
зэгъэуIунырщ, зи гугъу тщIы 
Iуэхум елэжь къулы къущIа-
пIэхэм зы фIэщыгъэцIэ 
зэрахьэу зэдэлэ жьэ нырщ. 

Апхуэдэ дыдэуи гулъытэ 
зыхуэщIыпхъэхэм ящыщщ 
урысыбзэмрэ адрей лъэп къ-
хэм я бзэмрэ хъумэ ныр, зе-
гъэужьыныр. «Бзэр щыIэмэ, 
лъэпкъри щыIэщ» псалъа-

фэм и купщIэр пэжщ, ар 
зыщыдгъэгъупщэ хъуну-
къым. Ди къэралым ис 
лъэпкъ хэм я зэхущытыкIэр 
едгъэфIэкIуэныр къыщыдэ-
хъулIэнур Президентым къи-
гъэува къалэнхэр дгъэза-
щIэмэщ. Жагъуэ зэрыхъу-
щи, языныкъуэ щIына лъэ-
хэм а Iуэхум епха гугъуехьхэр 
къалъыкъуокI. 

КъыдэкIуэтей щIэблэм 
щIэ ныгъэрэ гъэсэныгъэрэ 
ябгъэдэлъхьэныр Iуэху нэ-
хъыщхьэу къонэж, зэманым 
къытхуигъэув пIалъэхэмрэ 
дунейм зэрызихъуэжымрэ 
елъытауэ. ЖыпIэнуракъэ, 

ди къэралым зэтеубла щы-
хъуащ зэпымычу сабийм дэ-
лэжьэн Iуэхур. Ар хэгъэгухэм 
хъарзынэу къащохъулIэ. 
Урысейм и щIыналъэ куэ-
дым щолажьэ «сабий гъэса-
пIэ – курыт еджапIэ – еджа-
пIэ нэхъыщхьэ» ухуэкIэр. 

ЩIэныгъэм, гъэсэныгъэм 
къыгуэхыпIэ имыIэу епхащ 
щэнхабзэри. Лъэпкъ щэнха-
бзэхэм я гугъу пщIымэ, 
 къуэкIыпIэ къэралхэм ди 
щIа лэгъуалэм къыхапщэну 
зы хэт Iуэхугъуэхэр долъагъу. 
БзаджащIэхэм, социальнэ 
сетхэр къагъэсэбэпу, ди 
щIалэгъуалэр ягъэщ хьэ-

рыуэну, гъуэгу захуэм тра-
шыну хэтщ. Абы ипкъ иткIэ, 
дэ тщыщ дэтхэнэ зыми лэ-
жьыгъэшхуэ иригъэкIуэкIын 
хуейщ лъэпкъ щхьэхуэны-
гъэхэр и лъабжьэу ди щIалэ-
гъуалэр зэрыдгъэсэну Iэ-
малхэр къэгупсысыным, 
щIа лэхэм, пщащэхэм къы-
зыхэкIа лъэпкъым и бзэр, 
щэнхабзэр, тхыдэр ящIэу 
къэгъэхъуным, абыкIэ я па-
щхьэ жэуап щахьыжу егъэ-
сэным ехьэлIауэ. Мис итIанэ 
къэкIуэну дахэ дызэриIэнум 
шэч хэлъкъым», - жиIащ 
 Сэхъурокъуэм. 

Лъэпкъ зэхущытыкIэхэм-
кIэ зэхуэсым къекIуэлIахэр 
теп сэлъыхьащ анэдэлъхуб-
зэмкIэ тхылъхэр гъэхьэ-
зырыным, къыдэгъэкIыным, 
лъэпкъ хабзэхэр хъумэным, 
къэгъэщIэрэщIэжыным, 
лъэпкъ IэщIагъэхэр утыку 
къихьэжыным теухуауэ лэ-
жьыпхъэхэм. 

УФ-м и УнафэщIым,  2024 
гъэм екIуэкIыну прези-                 
дент хэ хыныгъэхэм хэтыну 
 зы къэзыгъэлъэгъуа Путин 
Вла димир зэхуэсхэм къы-
щыхалъхьахэм зыщигъэ-
гъуэзащ икIи дэтхэнэми и 
Iуэху еплъыкIэр зэрыдиIы-
гъынур жиIащ, апхуэдэуи ди 
къэралым ис цIыхухэм къа-
гъэлъагъуэ жэрдэмхэрэ 
 ныкъусаныгъэхэмрэ быдэу 
хэплъэну къыхуриджащ 
дзыхь  зы хуищIхэр. 

НЭЩIЭПЫДЖЭ Замирэ. 

КъБР-м и Iэтащхьэ КIуэкIуэ Казбек Луганск ЦIыхубэ Республикэм и Лисичанск къа-
лэм къыщыхъуа гузэвэгъуэм и зэран зэкIахэм яхуэгузэващ. 

«УКРАИНЭМ IэщэкIэ зэщIэузэда и къарухэм Лисичанск щыIэ граждан объектым зэ-
реуам , мы зэманым наIуэ къызэрыхъуамкIэ, цIыху 28-рэ хэкIуэдащ. Удыныр техуащ къати-
тIу зэтет щIакхъуэгъажьэ унэм. Ар, псом хуэмыдэу тхьэмахуэ махуэм, къалэм цIыху куэд 
щызэхуэс и щIыпIэхэм ящыщ зыщ икIи абы фIы дыдэу щыгъуазэт теракт шынагъуэр зы-
гъэзэщIахэр. Къэбэрдей-Балъкъэрым зэхещIыкI Луганск ЦIыхубэ Республикэм и гуауэр 
икIи гузэвэгъуэ хэхуахэм зэрыхузэфIэкIкIэ ядэIэпыкъуну, защIигъэкъуэну хьэзырщ. ХэкIуэ-
дахэм я благъэхэмрэ Iыхьлыхэмрэ, къуэш республикэм щыпсэухэм псоми сахуогузавэ. 
Фэбжь хэзыхахэм я къарур пэлъэщыну, псынщIэу я узыншагъэр зэфIэувэжыну», - итщ 
тхыгъэм.

хэм я советымрэ рес-
публикэм и Iэтащхьэмрэ. 

Гъатхэпэм и 1-м ипэ къи-
хуэу кандидатурэхэм хэп-
лъэнущ Урысейм ЩIэны-
гъэмкIэ и министерствэм 
и Аттестат комиссэр. 
АКъУ-м и ректорым па-
пщIэ Iэ щаIэтыну махуэр 
къыхахынущ Аттестат ко-
миссэм гъатхэпэм и 19-м 
иригъэкIуэкIыну зэIущIэм 
кърикIуэхэм тещIыхьауэ.

Мы зэманым универси-
тетым и унафэщIщ Мамий 
Дауд. Ар 2019 гъэм и мэ-
лыжьыхьым екIуэкIа кон-
ференцым АКъУ-м и рек-
тору щыхахащ икIи Урысей 
Федерацэм ЩIэныгъэмрэ 
IэщIагъэ нэхъыщхьэмкIэ и 
министерствэм 2019 гъэм 
шыщхьэуIум и 28-м къы-
дигъэкIа унафэм ипкъ ит-
кIэ илъэситху пIалъэкIэ 
лэжьэну ягъэувауэ щы-
тащ.

Лэжьыгъэхэр
и кIэм нагъэс

АБХЪАЗ. Сыхъум аэро-
портым электрокъару зэ-
рыкIуэ кIапсэхэр щау-
къуэдиящ, трансформа-
тор подстанц щагъэуващ. 
Абы и фIыгъэкIэ кхъухь-
лъатэхэртIысыпIэхэр зэ-
фIагъэувэжынущ. Ар 
2025 гъэм лажьэу яутIып-
щыжыну я мурадщ. 

Сыхъум аэропортыр 
егъэфIэкIуэным теухуа зэ-
гурыIуэныгъэм 2023 гъэм 
и мэкъуауэгъуэм Санкт-
Петербург щекIуэкIа Ду-
нейпсо экономикэ фо-
румым Iэ щытрадзауэ щы-
тащ. 

Сыхъум кхъухь лъатэ тIы-
сыпIэхэр Сочэ и дежкIи 
щIэгъэкъуэнышхуэ хъу-
нущ. Абы и фIыгъэкIэ ку-
рортым ейм и лэжьыгъэр 
нэхъ зэтекIынущ, абы рэ 
республикэм рэ я гъунап-
къэр зэпызыщIэ «Псэу» 
зэблэкIыпIэм автомаши-
нэхэр щызэтрихьэ жы ну-
къым. 

УЭРДОКЪУЭ Женя.

Мылъку

цIыкIумрэ ику итымрэ я бжыгъэр 
процент 15-кIэ нэхъыбэ хъуащ. 
ХьэрычэтыщIэ Iуэху цIыкIумрэ 
ику итымрэ налогыу къатащ сом 
мелард 1,8-рэ, ар проценти 108-
рэ мэхъу 2022 гъэм ебгъапщэмэ», 
- жиIащ абы. 

Я щхьэ Iуэху зезыхуэжхэм я Iэ-
щIагъэмкIэ яIэ хэхъуэм техуэ на-
логыр зытхэр 70190-рэ мэхъу, дя-
пэкIи, а Iуэхум нэхъри зиужьынущ. 

- Иджы илъэс етхуанэ хъуауэ дэ 
иужь дитщ Урысей Федерацэм и 
Президентым къыдигъэкIа На-
къыгъэ унафэхэр гъэзэщIэным. 
Ар нэхъыбэу зэхьэлIар лъэпкъ 
проектхэрщ. Ахэр хуабжьу ды-
зыхуэныкъуэу къыщIэкIащ мы зэ-
маным. Абыхэм я фIыгъэкIэ къэ-
ралым гулъытэ хэха зыхуищIын 
хуейри, япэ иригъэщыпхъэри 
наIуэ къохъу, щытыкIэр зэпIэ-
зэрыт ящI, экономикэм зра-
гъэужь, жылагъуэр щытыкIэщIэм 
хуагъэхьэзыр, - жиIащ Мусуко-
вым. - 2023 гъэм ди хэгъэгум щIы-
налъэ проекту 45-рэ ща-
гъэзэщIащ. Абыхэм ящыщу про-
ект 29-м ахъшэ хухэтхащ. Феде-
ральнэ, республикэ бюджетым 
къыхэкIыу лъэпкъ проектхэр гъэ-
зэ щIэным тедгъэкIуэдар мы гъэм 
процент 16,2-кIэ хэхъуащ, ар сом 

мелард 1,8-рэ мэхъу. Псори зэ-
хэту сом мелард 12, 3-рэ тед-
гъэкIуэдащ, абы щыщу федера-
льнэ мылъкум - сом меларди 9,9-
рэ, республикэ бюджетым сом 
меларди 2,3-рэ къыхэкIащ. Зи 
 гугъу сщIа ахъшэхэм я процент 
99-р къагъэсэбэпащ илъэсым и 
кIуэ цIым, - игъэбелджылащ Му-
суков Алий. 

Илъэс кIуам лъэпкъ проектхэр 
гъэзэщIэнымкIэ Къэбэрдей-Ба-
лъкъэрыр Урысейм щынэхъ жы-
джэр хэгъэгуипщIым хэту къе-
кIуэкIащ. 

2024 гъэм лъэпкъ проектхэр 
гъэзэщIэным сом меларди 10 
трагъэкIуэдэнущ. Нэхъапэ ира-
гъэщынур псэукIэр егъэ фIэкIуэ-
ным хуэгъэпсахэрщ, транспорт, 
инженер хуэIухуэщIэхэм зе-
гъэужьыным тегъэпсыхьахэрщ. 
Нэгъаби хуэдэу, мы илъэсми 
щэн хабзэмкIэ унэхэр, спорт 
ухуэныгъэхэр, псыхъумапIэхэр 
яухуэ нущ, жылагъуэ зэхуэсы-
пIэхэр зыхуей хуагъэзэнущ. Ап-
хуэдэуи цIыхухэм социальнэ и 
лъэныкъуэкIэ зыщIагъэкъуэнущ, 
ныбжь зиIэхэмрэ бынунагъуэш-
хуэхэмрэ гулъытэ хэха ягъуэтынущ. 

2024 гъэм ахъшэ хуаутIыпщы-
нущ гъуэгухэр зыхуей хуэгъэ-

зэжынми. Мы гъэм абы хухахы-
нущ сом меларди 4,2-рэ. Апхуэдэ 
щIыкIэкIэ, щIыналъэ, щIыпIэ 
 гъуэгуу километри 100 зэрагъэ-
пэщыжынурэ, уэздыгъэхэри фIа-
дзэжынущ. Жылагъуэ зэхуэ сы-
пIэу 50, пщIантIэу 80 къагъэ-
щIэрэщIэну я мурадщ. 

Урысейпсо зэпеуэм щытекIуа 
проектитI ягъэзэщIэнущ мы гъэм 
- Май, Шэджэм къалэхэм я те-
плъэхэр ирагъэфIэкIуэнущ. Щэн-
хабзэ унэу щы зэрагъэпэщыжы-
нущ, Налшык къалэ, Iуащхьэма-
хуэ районым, Май къалэм щыIэ 
музейхэм техникэ къыхуащэху-
нущ, Къэбэрдей-Балъкъэрым и 
спорт ухуэныгъэхэр куэдкIэ нэ-
хъыфI хъунущ. Ахъшэ зыхуау-
тIыпщынухэм ящыщщ мэкъу-
мэш, турист, хьэрычэт, сату Iэ на-
тIэ хэри, шэч хэмылъу, щIалэгъуа-
лэ, щIыуэпс Iуэхухэми гулъытэ 
ягъуэтынущ. 

«Къыхэзгъэщыну сыхуейщ 2024 
гъэр республикэм, къэралым и 
дежкIэ мыхьэнэшхуэ зиIэ илъэсу 
зэрыщытынур. Хуабжьу зэхъуэ-
кIыныгъэ куэд къэхъунущ илъэ-
сым и кIэм, сыт щхьэкIэ жыпIэмэ, 
лъэпкъ проектхэр зытегъэпсыхьа-
уэ щытар 2024 гъэ пщIондэщ. 
Абы къыхэкIыу, нэхъ жыджэру, 
жы жьаплъэу, длэжьым къы-
пэкIуэр нэрылъагъуу щытын 
хуейщ  мы гъэм», - дыщIигъужащ 
и псалъэм Правительствэм и 
УнафэщIым. 

КЪЭБАРТ Мирэ.

4-нэ нап.

Къулхэ  я  щIэблэ  
зэчиифIэр

кIам щыхьэт техъуэ сертификат яIэщ абы и 
IуэхущIапIэ 14-м. 

ЕтIуанэ увыпIэр зэдагуэшащ Краснодар 
крайм рэ Мэзкуу областымрэ. ЩIыналъитIым 
я IуэхущIапIэ 13-м апхуэдэ сертификатхэр 
яIэщ. Ещанэ увыпIэр яубыдащ Новосибирск, 
Ярославль, Калугэ областхэм – щхьэж къы-
лъысу сертификати 8 иратащ. Къэбэрдей-Ба-
лъкъэрым 8-нэ увыпIэр ядегуэш къэралым и 
нэгъуэщI щIыналъиблым - псоми сертификат 
щырыщ яIэщ.

Фигу къэдгъэкIыжынщи, «Роскачество»-м и 
сертификат ди республикэм щыщу яIэщ «Пре-
миум» ООО-м, «Эльбрус Спиритс»-м, Шэрэдж 
щIыналъэм щыIэ «Гъавэ бэв» IуэхущIапIэм. 

«Органическэ продукцэм и IуэхукIэ» Феде-
ральнэ закон №280-ФЗ-ипкъ иткIэ продукцэ 
къабзэхэр къыщIэзыгъэкIыу зыкъэзылъытэж 
IуэхущIапIэхэм абы и щыхьэт сертификатхэр 
ямыIэу хъунукъым дяпэкIэ, УФ-м Мэкъумэш 
хозяйствэмкIэ и министерствэм зыуэ щыт и 
реестми щатхауэ щытыпхъэщ. Абы иужькIэ, я 
продукцэхэм дамыгъэ щхьэхуэ трагъэувэ – 
«Органика» псалъэр тету. 

НАУРЫЗЫКЪУЭ Руслан. 

ЗэрыхузэфIэкIкIэ защIигъэкъуэнущ

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

Хамэ  пщIэнтIэпс  хъер  хъуркъым.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Фэеплъ

Урысей гвардием и упра-
вленэу КъБР-м щыIэм и 
унафэщI, полицэм и пол-
ковник Васильев Сергей 
лэжьыгъэ IуэхукIэ яхуэзащ 
республикэм и ЩIалэ-
гъуалэ правительствэм хэт-
хэм. 

ЗЭIУЩIЭМ кърихьэлIащ 
щIыналъэм и ЩIалэгъуалэ 
правительствэм и унафэщI 
Бейтуганов Исмэхьилрэ 
 курортхэмрэ туризмэмкIэ 
министр Хьэмыкъуэ Сэ-
лимрэ. Лъэныкъуэхэр тепсэ-
лъы хьащ къытщIэхъуэ щIэб-
лэр хэкупсэу гъэсэным ехьэ-
лIауэ ирагъэкIуэкI лэжьы-
гъэм. 

- НобэкIэ нэхъыщхьэу гу 
зылъытапхъэщ и къэралым 
хуэпэж, ар фIыуэ зылъагъу 
щIэблэ гъэсэныр. Абы къы-
зэщIеубыдэ цIыху псори - я 
диным, зыщыщ лъэпкъым, 
я щэнхабзэм, псэкупсэ, хэ-
купсэ зыужьыныгъэм емы-

ЩIышылэм и 31-м къыщыщIэдзауэ 
 мазаем и 2 пщIондэ Минводы къалэм 
щекIуэкIащ «АгроКавказ-2024» Ещанэ 
дунейпсо мэкъумэш гъэлъэгъуэныгъэр. 
Абы утыку къыщрахьащ иджырей тех-
нологиеу минипщIым щIигъу, мэкъумэш 
техникэхэмрэ оборудованэхэмрэ, жы-
лапхъэхэр, щIыгъэпшэрхэр, псы зэры-
щIагъэлъадэ техникэ зэхуэмыдэхэр, Iэщ 
гъэхъуным, хадэхэкI, жыг гъэкIыным 
ехьэлIауэ къагупсыса иджырей Iэма-
лыщIэхэр, нэгъуэщI куэди. 

АПХУЭДЭ зэхуэсышхуэм - нэгъуэщIхэм я 
зэфIэкIымрэ уэ уздынэсамрэ зэпэплъы-
тыну Iэмал къозытым, - гулъытэ хуамы -
щIу, абы и лэжьыгъэм хэмыту къагъэна-
къым Къэбэрдей-Балъкъэрым и лIыкIуэхэ-
ми: фермерхэм, еджагъэшхуэхэмрэ щIэ-
ныгъэлIхэмрэ, мэкъумэш IуэхущIапIэхэм я 
унафэщIхэмрэ IэщIагъэлIхэмрэ. 

Псалъэ къыдэкIуэу, абы щыIащ рес-
публикэм имызакъуэу, къэралым и щIы-
налъэ куэдым къыщацIыхуу «Бахъсэн и 
жыг хадэр», «Iуащхьэмахуэ и жыг ха дэр, 
«Велес-Агро»-р, «Отбор» ИПА-р, «Ал -
бир»-р, «Стандарт-Агро»-р.

Республикэм и фермерхэм я пашэу 
гъэлъэгъуэныгъэм хэтащ КъБР-м и 
АККОР-м и тхьэмадэ Алэкъей Инал, фер-
мер хозяйствэхэм я унафэщIхэу КIуэкIуэ 
Нурхьэлий, ХьэIупщы Арсен, Османов 
ТIэхьир, Маммеев Исуп, Нэхущ Руслан сы-
мэ, нэгъуэщIхэри. «Россельхозцентр»-м и 
къудамэу КъБР-м щыIэм и лIыкIуэу абы 
щыIащ КIуэкIуэ Жаннэ.

«МинводыЭкспо» гъэлъэгъуэныгъэ 
ком п лексым и утыкур игъэдахэу, абы 
 кърихьэлIахэр и лэжьыгъэмкIэ къыди-
хьэхыу Iуэхум хэтащ «Базис» ООО-р - 
пхъэ щхьэ мыщхьэ жыгыщIэхэр гъэ кIы-
нымкIэ, ха мэ щIыпIэхэм ахэр яхуегъэ-
шэнымкIэ, шпалер пкъо цIыкIухэр, 
мыIэрысэр зралъхьэ-зэ рахъумэ кон-
тейнерхэр къыщIэгъэкIы нымкIэ къэра-
лым бжьыпэр щызыIыгъхэм ящыщыр. 
Абы и стендыр цIыху кIуапIэу щытащ 
гъэлъэгъуэныгъэр екIуэкIыху. 

«Базис» мэкъумэш фирмэм и IэщIа -
гъэлI Мыщхъуэж Къантемыр къызэры д-
жиIамкIэ, гъэлъэгъуэныгъэм хухаха ма-
хуищым къриубыдэу, абыхэм я деж къе-
кIуэлIащ цIыху 300-м щIигъу, лэжьыгъэ-

зэпыщIэныгъэхэм теухуауэ къепсэлъэн 
мурадкIэ. 

КIуэкIуэ В. М. и цIэр зэрихьэу Налшык 
 къалэм дэт КъБКъМУ-м и профессор, 
 мэкъумэш щIэныгъэхэмкIэ доктор Хъа -
ний Иринэ щыIащ гъэлъэгъуэныгъэм, и 
гъэсэнитI щIыгъуу: агрономхэр щагъэ-
хьэзыр факультетым и студент КIуэкIуэ 
Темырланрэ аспирант Соблыр Ахьмэдрэ. 
Ахэр нэхъыбэу дэзыхьэхар къэкIыгъэхэм 
ехьэлIауэ ди республикэм къы щыб гъэ-
сэбэп хъуну урысей IуэхущIапIэхэм къы-
щыщIагъэкI биотехнологиехэмрэ препа-
рат зэмылIэужьыгъуэхэмрэщ. 

«Сэ сыхэкупсэщ икIи срителъхьэщ ди 
къэралым къыщыщIагъэкIа биологие, 
микробиологие препаратхэм. Илъэсип-
щIым щIигъуауэ дыдолажьэ Мэзкуу къа-
лэм дэт «Родемос» щIэныгъэ-производ-
ственнэ центрым. Абы и лIыкIуэхэми мы-
бы дащыIущIащ икIи, хабзэ зэрыхъуауэ, 
дызэхъуэжащ иджырей ди щIэныгъэ-
къэхутэныгъэхэмкIэ, адэкIэ дызэрызэ дэ-
лэжьэну щIыкIэхэри дубзыхуащ. Сэ къы-
золъытэ ди къэралым къыщыщIагъэкI-
хэмрэ ди щIэныгъэлIхэм я лэжьыгъэхэм-
рэ япэ игъэщыпхъэу», - жиIащ Хъаний 
Иринэ.

«Велес-Агро» ООО-м и унафэщI Бэшо -
рэ Алим выставкэм щилъэгъуахэр хуаб -
жьу гъэщIэгъуэн щыхъуащ, игуи ирихьащ. 
Мыбы зэуэ щызэрихьэлIащ ди къэралым 
имызакъуэу Китайм, Тыркум, Италием, 
Нидерландхэм, Белоруссием, нэгъуэщIхэ-
ми пхъэщхьэмыщхьэхэм, къэкIыгъэхэм, 
щIыгъэпшэрхэм зэрыщелэжь иджырей 
техникэщIэхэр.

Гъэлъэгъуэныгъэ екIуэкIам Бэшорэм 
фIыуэ хилъэгъуахэм ящыщщ, ар гъатхэ 
губгъуэ лэжьыгъэхэм щIамыдзэ щIыкIэ 
зэрызэхашар, сыту жыпIэмэ, узыхуеину 
сыт хуэдэ техникэри къыщыпщэху хъу нущ, 
жыжьэ умыкIуэу.

Къэбэрдей-Балъкъэрым и лIыкIуэхэм 
«АгроКавказ-2024»-м щагъэлъэгъуащ 
нар тыху, гуэдз жылапхъэфIхэр, 2023 гъэм 
кърахьэлIэжа мыIэрысэхэр, Iусыпхъэ 
 нартыху, гуэдз, хьэ, сое жылэхэр, мэлы-
лым, былымылым, джэдкъазылым къыхэ-
щIыкIа ерыскъыгъуэхэр, жыгыщIэхэр, ин-
вест-пэхуэщIэхэр, нэгъуэщIхэри. 

БАТОКЪУЭ  Албэч. 

Мэзкуу къалэм и ВДНХ-м 
щызэхаша лъэпкъыбэ гъэ-
лъэгъуэныгъэм хыхьэу 
 агрономхэм я урысейпсо 
зэIущIэ иджыблагъэ екIуэ-
кIащ. Ар теухуауэ щытащ 
гъатхэ губгъуэ лэжьыгъэ-
хэм щIыналъэхэр зэ ры хуэ-
хьэзырым. ЗэIущIэм хэ-
тащ Къэбэрдей-Балъ къэ-
рым мэкъумэш хо зяйст-
вэмкIэ и министр  Сыжажэ 
Хьэсэн.

УФ-м мэкъумэш хозяйст-
вэмкIэ и министр Патрушев 
Дмитрий зэхуэсым зэпкъ-
рыхауэ щытепсэлъыхьащ и 
унафэм щIэт IэнатIэм 2023 
гъэм щахузэфIэкIамрэ ды-
зытехьэ илъэсым къапэ-
щылъ лэжьыгъэхэмрэ, абы-
хэм щыщу япэ игъэщып-
хъэхэм. 

Министрым къызэрыхи-
гъэщамкIэ, Урысейм и тхы-
дэм щыетIуанэу нэгъабэ 
 гъавэ бэв кърахьэлIэжащ. 
ЗэкIэ къызэрабжамкIэ, къэ-
ралым къыхыхьа щIына-
лъэщIэхэр яхэту, тонн мел-
уани 147-рэ я гуэнхэм ира-
кIутащ. 2023 гъэм соемкIэ, 
сэхуранымкIэ, пхъэ щхьэ мы-
щхьэхэмрэ мэракIуэ лIэу-
жьыгъуэхэмкIэ ехъулIэны-
гъэфI дыдэхэр къагъэлъэ-
гъуащ. Нэгъабэ кIэртIофу 
къайхъулIам хуэдиз иужь-
рей илъэс 30-м ялъэгъуауэ 
ящIэжыркъым. 

Иджыпсту мэкъумэшы-
щIэхэм гъатхасэр къапэ-
щылъщ. Ар зэрырагъажьэ 
щIыкIэр лъабжьэ хуэхъунущ 
ерыскъыкIэ къэралым и 
 шынагъуэншагъэр къызэ-
гъэпэщыным. 

Дунейм и щытыкIэм Iэ-
мал къаритмэ, Урысей Ип-
щэмрэ Кавказ Ищхъэрэмрэ 
я мэкъумэшыщIэхэр губ-
гъуэхэм япэу ихьэнущ. Ми-
нистрым зэрыжиIамкIэ, 
2024 гъэм гектар мин 300 
дыщIагъунущ гъавэр зытра-

Арэзы къещI

УФ-м и Президент Путин 
Владимир «Псори ТекIуэ-
ныгъэм папщIэ» форумым 
къыщыщыпсалъэм жи-
Iащ дзэ Iуэху хэхар зэре-
кIуэкI зэманым Урысейм 
зыхъумэжыныгъэмкIэ и 
 IэнатIэм къызэрымыкIуэ 
лэжьыгъэшхуэ зэрызэфIи-
гъэкIар.

ПУТИН Владимир къыхи-
гъэщащ стратегие мыхьэнэ 
зиIэ ядернэ къарухэр про-
цент 95-кIэ къызэрагъэ щIэ-
рэщIэжар, къэралым зы-
хъумэжыныгъэмкIэ и Iэна-
тIэм хуигъэува къалэнхэр 
проценти 100-кIэ зэрагъэ-
защIэр, дзэ-промышленнэ 
комплексым хыхьэхэм къы-
щIагъэкI техникэхэм про-
цент 30-кIэ зэрыхэхъуар, ап-
хуэдэ Iуэху зехьэкIэм арэзы 
къызэрищIыр.

«ФIыщIэ яхузощI Тулэ и 
IэщэщIхэм, Хэкум мэIуху 
быдэ икIи лъэщ хуэхъу дэт-
хэнэ зыми, я къару псори 
ирахьэлIэу лIыхъужьыгъэ 
зыпылъ лэжьыгъэ зэрагъэ-
защIэм, къэкIуэнум и зэIу-
зэпэщыгъэм псэемыблэжу 
зэрыхущIэкъум папщIэ», - 
жиIащ къэрал Унафэ - 
щIым.

ЗэпыщIэныгъэхэр 
йофIакIуэ

Урысеймрэ Китаймрэ зэ-
хущытыкIэ хъарзынэхэр 
зэхуаIэщ, адэкIи ар зэ ры-
рагъэфIэкIуэным иужь 
итщ. ЛъэныкъуитIыр          
дзэ, экономикэ Iуэхухэм-
кIэ жы джэру зэдолажьэ. 
Иужь рей илъэситIым абы-
хэм я сату зэпыщIэны -

ЕтIуанэ дунейпсо зауэр ЩIы хъурейм 
щыпсэу лъэпкъхэм я тхыдэм зихуэдэ 
щымыIа къэхъугъэшхуэу къыхэнащ. 
Лъыгъажэм и щхьэл мывэм ихьэжа 
цIыхум и фэм дэкIар къыпхуэмыIуэтэ -
ну инщ: мелуан бжыгъэхэм я щхьэхэр 
 халъхьащ, лъэпкъ экономикэ куэдыр 
 зэтрикъутащ. Ауэ хуитыныгъэр зи 
 плъапIэ, мамыр гъащIэр зи хъуэпсапIэ 
цIыхубэр залымыгъэм икIуэт жыхуаIэр 
ямыщIэу пэщIэтащ, къращIылIа бэлыхь-
лэжьаем къызэрыхэкIын къаруи къы-
зыкъуахащ. ЦIыхуфэр зэрыIувым и 
щыхьэтщ къэралышхуэм и етIуанэ 
щыхьэру къалъытэ Ленинград дэсхэр 
нэмыцэ зэрыпхъуакIуэхэм зэрапэщIэта 
щIыкIэр.

ЖЭЩ-махуэ 871-кIэ къалэдэсхэм къа-
гъэлъэгъуа хахуагъэр тхыдэм къыхэна 
 къудейкъым, атIэ а лIыгъэр лIэужьхэм я 
дежкIэ щысэтехыпIэ хъуащ. «ЩIэныгъэ» 
урысейпсо зэгухьэныгъэм къэралым 
хыхьэ щIыналъэхэм махуэ зыбжанэкIэ 
щригъэкIуэкIа фэеплъ Iуэхугъуэхэр зытеу-
хуари арат - Хэку зауэшхуэм и напэ-
кIуэцIхэм хэлъ дерсыр утыку къихьэнырт, 
нэхъыжьхэм я фэеплъым и пщIэр 
къэIэтынырт.

Ленинград бийм къызэрыIэщIахыжрэ 
илъэс 80 щрикъум ирихьэлIэу зэгухьэны-
гъэм Iуэхугъуэ 500-м щIигъу къызэри-
гъэпэщащ Ахэр я гъэпсыкIэрэ егъэкIуэ-
кIыкIэ зэтемыхуэми, зытеухуакIэ зы му-
радым хуэгъэпсат - псэкупсэ зэхэщIы кIыр 
къэIэтыным тещIыхьат. Къэралым и 
щIыпIэ зэмылIэужьыгъуэхэм щекIуэкIащ 
кино гъэлъэгъуэныгъэхэр, къыщызэра-
гъэпэщащ тхыдэ еджэныгъэхэр, щызэ-
хашащ джэгу зэпеуэхэмрэ бэрэIущхэм - 
рэ, щызэхэтащ зэIущIэхэмрэ щIэнIуатэ-
хэмрэ. ЖэрдэмщIакIуэхэм зэрыжаIэмкIэ, 
псори зэгъусэу а Iуэхугъуэхэм хэтащ цIыху 
мин 20-м нэблагъэ.

Апхуэдэу Ленинград щIыналъэм и пра-
вительствэм и унафэщIым и къуэдзэ Цой 
Владимир Санкт-Петербург къалэм дэт 
 «Смольный» гъэлъэгъуапIэм къыхалъхьа 
Iуэхум теухуа пэхуэщIэхэр къыщызэIуи-
хащ. «ЩIэныгъэм и гъусэу - зыплъыхьа -
кIуэ» зыфIаща IуэхугъуэмкIэ абы ныб-
жьыщIэхэр пэIудзауэ къалэм тхыдэ 
мыхьэнэ щызиIэ щIыпIэхэм защригъэп-
лъыхьащ, гуимыхуж хъуа теплъэгъуэ 
щхьэхуэхэм я щапхъэхэмкIэ Ленинград 
 хуит къызэращIыжам и мыхьэнэр къы-
зэпкърихащ.

«Гъунапкъэхэмрэ цIыхухэмрэ. Ленин-
град щIыналъэм 1944 гъэм» - аращ 
зэреджэр «Музей къулыкъущIапIэм» къы-
зэ ригъэпэща гъэлъэгъуэныгъэшхуэм. Ар 
тепсэлъыхьырт къалэр бийм къыщыIэ-
щIахыжа 1944 гъэм къэхъуа тхыдэ, жы-
лагъуэ, политикэ Iуэхугъуэхэм. Абы щы-

гъуэщ щIыналъэм и зыужьыныгъэм зэуэ 
зыщиIэтар, нобэ игъуэта гъунапкъэхэм 
 нэсу зыщиубгъуар. Абы щыгъуэщ нэмы - 
цэ зэрыпхъуакIуэхэм зэхахъунщIа хэгъэ-
гухэм къиIэпхъукIыурэ цIыхуншэ хъуным 
нэса щIыналъэр щIэрыщIэу къыщызэ-
щIагъэрыуэжар.

Куэдым гъэщIэгъуэн дыдэ къащыхъуащ 
«ЩIэжым и трамвай» зыфIаща урысей-
псо псэкупсэ-узэщIакIуэ Iуэхугъуэр. А 
 жэрдэмым ипкъ иткIэ Нева псыежэхэм и 
Iуфэхэм къыщегъэжьауэ хы ФIыцIэм 
щыщIэкIыжу лекцэхэр щекIуэкIащ. Ар 
 гуимыхуж ищIырт Ленинград къалэр       
бийм щыIэщIэлъа илъэсхэм къалэм и 
щIыпIэ зэмылIэужьыгъуэхэр зэзыпхыу 
щыта ЛМ-33 трамвайхэм ящыщ зыр зэ-
раутIыпщам. Трамвай кIуэцIым тхы-
дэджхэр зауэм теухуа лекцэхэм къыще-
джащ, къалэм и фэеплъ щIыпIэхэр ягъэ-
лъэгъуащ.

Къэбэрдей-Балъкъэрри хэтащ «ЩIэны-
гъэм» къызэригъэпэща Iуэхугъуэхэм. Уры-
сейпсо зэгухьэныгъэм ди щIыналъэм 
щиIэ къудамэм и унафэщI, экономикэ 
щIэныгъэхэмкIэ доктор Дыкъынэ Андзор 
зэрыжиIамкIэ, КъБКъУ-м щеджэ студент-
хэм папщIэ тест лэжьыгъэхэр къызэра-
гъэпэщащ. Абы хэта щIалэгъуалэм Iэмал 
яIащ тхыдэм ехьэлIауэ яIэ щIэныгъэр 
зыхуэдизыр къапщытэжыну, а Iуэхум 
 хэткIэрэ япэ ита нэхъыжьхэм я лIыгъэмрэ 
хахуагъэмрэ я нэгу къыщIагъэувэну, блэ-
кIам и щыуагъэ шынагъуэхэм къытеб-
гъэзэж зэрымыхъунум ехьэлIа гупсысэ -
хэр зэрагъэубыдыну.

Тест лэжьыгъэм упщIэ 30 къызэщIа-
убыдэрт. Ахэр теухуат Ленинград бийр 
къызэрекIуэлIам, илъэсиплIкIэ зэриIы-
гъам, Плъыжьыдзэм ар хуит къызэри-
щIыжам. НыбжьыщIэхэм ягу къагъэ-
кIыжын хуейт Ленинград къалэр къызэ-
ратIысыхьа щIыкIэр, ар бийм зэриIыгъа 
махуэ бжыгъэр, цIыхухэм ират щIакхъуэ 
бзыгъэм и хьэлъагъыр, «ГъащIэ гъуэгур» 
зрикIуэу щыта гуэлым и цIэр, нэгъуэщI-
хэри.

«Хэку зауэшхуэм хэмыгъуэщэжын лъэу-
жьышхуэ къигъэнащ. Абы и тхыдэр блэ-
кIам къыхэна напэкIуэцI къудейкъым, ар 
ди нобэм къэув упщIэ куэдым я жэуап 
къэзыт хъугъэщIагъэщ. Аращ ар дерс 
хэхыпIэ зыщIыр. Тхыдэм и напэкIуэцIхэм 
нэхъыфIыIуэу щыгъуазэ зыхуэпщIыху, 
пщэдейрей махуэхэм нэхъыбэрэ урегъэ-
гупсыс, уи ужькIэ дунейм къытехьэну хэм 
щхьэкIэ жэуап зэрыпхьыр зыхэпщIэу    
уещI. Ди нэхъыжьхэм я лIыгъэр щы-
сэтехыпIэ, лIыхъужьыгъэм и дамыгъэ нэс 
тхуэхъун зэрыхуейм шэч хэлъкъым», - за-
хуигъэзащ тест лэжьыгъэм хэтыну щIалэ-
гъуалэм Дыкъынэ Андзор.

ЩХЬЭЩЭХУЖ Инал.

гъэм къы пэкIуэм хэп-
щIыкIыу хэ хъуащ. Къи-
щынэмыщIауэ, КНР-р 
щIы дагъэкIэ къы зэгъэ пэ-
щынымкIэ иджыпсту Уры-
сейр псом япэ итщ.

ИДЖЫБЛАГЪЭ къэрали-
тIым зыхъумэжыныгъэмкIэ 
я министрхэу Шойгу Сер-
гейрэ Цзюнь Дунрэ лэжьы-
гъэ IуэхукIэ зэпсэлъащ. 
НаIуэ къызэрыхъуамкIэ, Ки-
тайм иджы япэу и щхьэ те-
чауэ жиIащ Украинэ зэны-
къуэкъум Урысейм и телъ-
хьэу зэрыщыщытыр, адэкIи 
и Iуэху бгъэдыкIэр зэримы-
хъуэжынур. «КНР-м зы-
хъумэжыныгъэмкIэ и мини-
стрым и псалъэхэр и щы-
хьэтщ урысей-китай зэныб-
жьэгъугъэр нэхъ быдэ 
зэ рыхъум», - итхащ а Iуэхум 
теухуауэ «Figaro» франджы 
газетым.

Шойгу Сергей жиIащ 
лъэныкъуитIым я дзэ зэдэ-
лэжьэныгъэм зэрызиу -
жьыр, Урысеймрэ Китаймрэ 
я зэхущытыкIэр нэгъуэщI 
къэралхэм зэран зэра-
хуэмыхъунур. 

Мазаем и 6,
гъубж

ЦIыхубзхэм я узынша-
гъэм зэран хуэхъу опера-
цэхэр емыгъэкIуэкIыным и 
дунейпсо махуэщ

1918 гъэм Урысейр григо-
риан махуэгъэпсым зэры-
хуэкIуэм теухуа декрет къы-
дэкIащ.

1935 гъэм «Кабардинка» 
къэрал къэфакIуэ ансам-
блым Советхэм я VII съез-
дым и делегатхэм папщIэ 
Москва и Театр Иным кон-
церт щитащ.

1923 гъэм къалъхуащ 
 КъБР-м и цIыхубэ артисткэ 
Тэмазэ Маржэнэт.

1959 гъэм къалъхуащ 
 КъБР-м щIыхь зиIэ и доху-
тыр, Налшык къалэ дэт по-
ликлиникэ №3-м и дохутыр 
нэхъыщхьэ Дол Маринэ.

1938 гъэм къалъхуащ 
 СССР-м узыншагъэр хъу-
мэнымкIэ и отличник, 
 КъБР-м и цIыхубэ дохутыр 
Тембот Мухьэмэд.

1952 гъэм къалъхуащ 
хьэрычэтыщIэ, жылагъуэ лэ-
жьакIуэ Сэбаншы Назми.

1975 гъэм къалъхуащ 
адыгэ усакIуэ, журналист, 
дохутыр ПщыукI Латмир.

Дунейм и щытыкIэнур

«pogoda.yandex.ru сайтым 
зэритымкIэ, Налшык уфауэ 
щыщытынущ. Хуабэр ма-
хуэм градуси 4 - 6, жэщым 
градуси 3 - 4 щыхъунущ.

Мазаем и 7,
бэрэжьей

Урысейм щагъэлъапIэ 
щIымахуэ спорт лIэужьы-
гъуэхэм я махуэр

2014 гъэм Сочэ къалэм 
къы щызэIуахащ XXII щIы-
махуэ Олимп джэгухэр.

1890 гъэм къалъхуащ 
 КъБР-м и цIыхубэ артист 
Ашуров Танахум.

1968 гъэм къалъхуащ 
усакIуэ, филологие щIэны-
гъэхэмкIэ доктор, ЩIДАА-м 
и член-корреспондент Бэ-
лагъы Любовь.

Дунейм и щытыкIэнур

«pogoda.yandex.ru сайтым 
зэритымкIэ, Налшык уэфIу 
щыщытынущ. Хуабэр ма-
хуэм градус 13 - 16, жэщым 
градуси 4 - 6 щыхъунущ.

Мазаем и 2-м зэхэтащ ЩIэныгъэхэмкIэ Дунейпсо              
Адыгэ Академием и Президиумым и зэIущIэ. Ар ири-
гъэкIуэкIащ ЩIДАА-м и щIэныгъэ секретарь нэхъыщхьэ 
Щхьэгъэпсо Сэфарбий. ЩIэныгъэлIхэр тепсэлъыхьащ 
академием и Президиумым 2024 гъэм иригъэкIуэкIыну 
яубзыхуа  лэжьыгъэм.

- ДЫЗЫТЕХЬА илъэсыщIэр щIэныгъэ зэIущIэхэмкIэ 
гъэнщIауэ щытынущ. Дызэрихабзэу, делэжьынущ «Док-
лады АМАН» жыхуиIэу мазищым зэ къыдэкI журналым. 
 КъищынэмыщIауэ, ЩIДАА-м Абхъаз Республикэмрэ 
 Адыгеймрэ щаIэ къудамэхэм я лэжьыгъэр дубзыхунущ. 
Дгъэбелджылынущ «Адыги - 2040. Вектор развития» Iуэ-
хум елэжьынухэр. Гу лъыстэнут ЩIДАА-м саугъэт зэригъэу-
вым: щIэныгъэхэмкIэ ехъулIэныгъэшхуэ къэзыгъэлъэ гъуа 
щIэныгъэлIхэр ирагъэлъэпIэнущ «Синдика» зыфIащамкIэ, 
- къыхигъэщащ Щхьэгъэпсом.

ЩIэныгъэлIым зэрыжиIамкIэ, академиер хэтынущ ЩIэ-
ныгъэхэмкIэ Урысей академиер илъэс 300 зэрырикъум 
 теухуауэ къызэрагъэпэщыну дауэдапщэхэм. ИрагъэкIуэ-
кIынущ аллергием пэщIэтынымрэ ар гъэхъужынымкIэ           
зэIущIэ, Нэгумэ Шорэ къызэралъхурэ илъэс 230-рэ зэры-
рикъум теухуа зэхуэс, бзэм, техникэм, физикэм, химием зе-
гъэужьыным теухуа зэхыхьэхэр. 

- Гулъытэ хэха хуэтщIынущ тхылъ къыдэгъэкIыным. 
Апхуэдэу, «Кто есть кто в АМАН» тхылъыр гъэхьэзырыным -
рэ къыдэгъэкIынымкIэ зэIущIэ щхьэхуэ зэхэтшэну ди 
 гугъэщ. СрогуфIэ икIи сропагэ Гуманитар къэхутэныгъэ-
хэмкIэ ди институтым щагъэхьэзыра, Iыхьи 4-у зэхэт 
тхылъыр дунейм къызэрытехьэнум. Абы елэжьахэм зэ-
рыжаIэмкIэ, нартхэм теухуауэ IуэрыIуатэм къыхэщыжу 
 хъуар зэрыщыткIэ щызэхуэхьэсащ а къыдэкIыгъуэм икIи 
сурэт гъэщIэ гъуэнхэмкIэ гъэнщIащ, - игъэбелджылащ щIэ-
ныгъэ секретарь нэхъыщхьэм. 

ЗэIущIэм къыщаIэта Iуэхугъуэхэм гупсэхуу тепсэлъыхьа 
нэужь, ЩIДАА-м и Президиумым хэтхэм Iэ яIэтащ ахэр 
 къэщтэнымкIэ.

ФЫРЭ  Анфисэ. 

КъалэныщIэхэр яубзыху

Гъавэ  бэв  къехьэлIэным  и  лъабжьэр

ЩIалэгъуалэ
правительствэм
лъытауэ, - къыхигъэщащ 
Бей туганов. 

ЗэIущIэм хэтахэр теп сэ-
лъыхьащ зэщIыгъуу ира-
гъэкIуэкIыну Iуэхухэм. 

- Ди IэнатIэм гулъытэшхуэ 
хуещI къыдэкIуэтей щIэб -
лэм ядэлэжьэным: хэкупсэ 
Iуэхухэр, ЛIыгъэм и дерсхэр, 
нэгъуэщIхэри хыхьэу, - жи-
Iащ Васильев Сергей.

ЗэIущIэм и кIэухыу Къэ-
бэрдей-Балъкъэрым и ЩIа-
лэгъуалэ правительствэмрэ 
Урысей гвардием и рес-
публикэ управленэмрэ зэ-
рызэдэлэжьэнумкIэ зэгу ры-
Iуэныгъэм Iэ щIадзащ. 

БАХЪСЭН Азэмэт.

щIэну щIым. Псори зэхэту 
къэкIыгъэхэм щелэжьынущ 
гектар мелуан 84,5-м, абы 
щыщу гектар мелуан 20-р 
бжьыхьэсэм хухахащ. Нэ-
гъабэ дыгъэгъазэм ира-
гъэкIуэкIа къэпщытэныгъэ-
хэм къызэрагъэлъэгъуам-
кIэ, бжыхьэсэм и процент 
96-р щIым тэмэму хиубы-
дащ, хъарзынэуи заужь. 

Гъатхасэм хуагъэхьэзыр 
гектар мелуан 56-м нэбла-
гъэ, адрей къэнам хащIэ-
нущ Iэщым ирагъэшхын 
Iусыпхъэхэр къызыхащIы-
кIыну къэкIыгъэ щхъуан-
тIэхэр.

ИлъэсыщIэм губгъуэ лэ-
жьы гъэхэм зэрыпежьэну  
яIэ Iэмалхэм щытепсэ лъы-
хьым министрым къыхигъэ-
щащ жылапхъэхэмкIэ я  
Iуэху зэрымыIейр - гъавэу 
хасэнумкIэ процент 93-кIэ, 
соемкIэ - проценти 105-кIэ, 
рапсымкIэ процент 70-кIэ 
мэкъумэшыщIэхэр къызэ-
гъэпэщащ. Мы зэманым 
ирихьэлIэу ахэр бжыгъэ 
 хъарзынэу къалъытэ. Ауэ, 

дауэ хъуми, щIыналъэхэм 
езыхэм я нэIэ щIагъэтын 
 хуейщ абыхэмкIэ я Iуэхур 
зыIутым, гъатхасэм зэрыхуэ-
хьэзыр щIыкIэхэм, жиIащ 
Патрушевым. Мыхьэнэ зиIэ 
Iуэхугъуэхэм ящыщу мини-
стрым къыхигъэщащ, нэ-
гъуэщI щIыпIэхэм кърашым 
щымыгугъыу, къэралым 
къыщагъэхъуа жылапхъэ-
хэр хасэу Iуэхур зэтеуб-
лэжыныр. Абы ехьэлIауэ 
 УФ-м Мэкъумэш хозяйст-
вэмкIэ и министерствэмрэ 
жылапхъэхэр гъэкIыным 
пы щIа IуэхущIапIэхэмрэ зэ-
рощIэ икIи иужьрейхэм я 
лэжьыгъэр тэмэму екIуэ-
кIын папщIэ зыхуэныкъуэ 
къэрал дэIэпыкъуныгъэр 
зы хуэдизри яубзыху.

ЩIыгъэпшэрхэм я гугъу 
тщIымэ, къащэхум и куэда-
гъым хагъахъуэ зэпытщ, 
абы и фIыгъэкIи щIым нэ-
хъыбэ халъхьэ. Иужьрей 
илъэситхум къриубыдэу 
 гектар къэс щIыгъэпшэру 
халъхьэр килограмм 20-кIэ 
нэхъыбэ хъуащ. 2023 гъэм 

щIыгъэпшэру къащэхуащ 
тонн мелуани 5,3-рэ икIи 
щIым иратым килограмми 
5-кIэ хэхъуащ - гектарым 
хуэзэу килограмм 65-м зэ-
рынэхьэсащ. 

2024 гъэм а бжыгъэхэр 
 килограмм 68-м нагъэсын 
мурад яIэщ, 2025 гъэм и 
кIэхэм килограмм 70 нэхърэ 
мынэхъ мащIэкIэ гектар 
къэс ягъэпшэрынущ. 2021 
гъэм щегъэжьауэ къэралым 
и нэIэ тригъэтщ мэкъумэ-
шыщIэхэм я дежкIэ щIы-
гъэпшэрхэр нэхъ лъапIэ 
 мыхъуным, я фIагъми зэ ры-
кIэрымыхуным.

Мыдрейуэ мыхьэнэ ин 
ират иджырей мардэм къи-
тIасэу АПК-м зегъэу-
жьыным. Иджыпсту щыIэ 
гугъуехьхэм щхьэкIи къэмы-
нэу, техникэу къащэхум я 
бжыгъэм кIэрагъэхуркъым, 
къэрал дэIэпыкъуныгъэхэри 
абы хэтыжу. Псалъэм пап-
щIэ, худэчых зыхэлъ лизинг 
Iэмалым и фIыгъэкIэ нэгъа-
бэ къащэхуащ техникэу мин 
15-м щIигъу.

УФ-м Мэкъумэш хозяй-
ствэмкIэ и министерствэм -
рэ УФ-м Промышленнос-
тымкIэ, энергетикэмрэ са-
тумкIэ и министерствэмрэ 
зэгъусэу ягъэзэщIащ уры-
сей, белорус тракторхэр 
къэщэхунымкIэ яубзыхуа 
Iуэхугъуэр. Абы и фIыгъэкIэ 
техникэхэм я уасэхэм про-
цент 20-кIэ хукIэрагъэхуащ. 
2024 гъэм министерст-
витIым апхуэдэ Iуэхугъуэхэм 
адэкIи пащэнущ икIи трак-
торхэм нэмыщI, комбайн-
хэр, нэгъуэщI мэкъумэш 
 техникэхэр къэщэхуным 
хуэунэтIа зэгурыIуэныгъэ -
хэр ахэр къыщIэзыгъэкIхэм, 
зыщэхэм иращIылIэнущ. 

Патрушев Дмитрий и пса-
лъэм и кIэухыу и гугъу  
ищIащ мэкъумэшыщIэхэм 
ират къэрал дэIэпыкъуны-
гъэхэм ягъуэта зэхъуэкIыны-
гъэхэм. «ТрагъэкIуэдар зэ-
ры хуапшыныж», «лэжьы-
гъэм зэрытрагъэгушхуэ» 
жы хуаIэу иджыри къэс ята 
субсидиехэм я пIэкIэ мы 
гъэм лажьэу щIидзэнущ 
 «зэгуагъэхьа» субсидием. 
Япэм щыIа псори абы 
к ъ ы з э щ I р а г ъ э у б ы д а у э 
аращ. Апхуэдэуи худэчых 
зыхэлъу ят кредит ахъшэм 
сом мелард 20 къыдыщIа-
гъуным ехьэлIауэ лэжьы-
гъэхэр ирагъэкIуэкI. Ап-
хуэдэуи гъавэгъэкIхэм зэ-
рызыщIагъакъуэми хагъэ-
хъуэнущ - Правительствэм 
къищта унафэ хэхам къы-
щыгъэлъэгъуахэр гъэзэ щIэ-
ным хухаха сом мелард 60-м 
2024 гъэм иджыри мелар- 
ди 10 щIагъунущ.

Шэч хэмылъу, а псори 
 мэкъумэшыщIэхэр Iуэхум 
тезыгъэгушхуэщ икIи лэ-
жьыгъэм нэхъри егугъуным, 
апхуэдэу щыщыткIэ, гъавэ 
бэв къехьэлIэнми я лъаб-
жьэщ.

ХЬЭЩЫКЪУЕЙ  Олег.

«АгроКавказ-2024»-м  я
зэфIэкIхэр  щагъэлъагъуэ

ЩIДАА

ЗэIущIэхэр



ЩIыгум и зэхэлъыкIэр 
къагъэлъагъуэ

ЗэфIагъэкIахэмрэ  къапэщылъхэмрэ

БзэщIэныгъэ

Электрокъару щрагъахъуэ

ПсыщIэгъэлъадэхэр 
ягъэхьэзыр

ТхакIуэт, журналистт, зэдзэкIакIуэт

ДифI  догъэлъапIэ

Зэщхьэгъусэхэм я насып

Мэлбахъуэ Тимборэ и цIэр зе зы-
хьэ Лъэпкъ къэрал библиоте кэм 
ма заем и 3-м фэеплъ пшыхь ще-
кIуэкIащ. Ар къызэрагъэпэщащ 
 КъБР-м щэнхабзэмкIэ щIыхь зиIэ и 
лэжьакIуэ, тхакIуэ, журналист, зэ-
дзэкIакIуэ цIэ рыIуэ Мэлбахъуэ Ел-
бэрд къызэралъ хурэ илъэс 85-рэ 
щрикъум ирихьэлIэу.

БИБЛИОТЕКЭМ щагъэуват Мэлба-
хъуэ Елбэрд и гъащIэмрэ гуащIэмрэ 
теухуа дапхъэ. Абы хагъэхьащ тхакIуэм 
и Iэдакъэ къыщIэкIа тхылъхэмрэ  теу-
хуауэ ятха тхыгъэхэмрэ, сурэтхэр, 
езым ищIа сурэтхэу Емуз Анатолэ ты-
гъэ хуищIауэ щытахэр. 

Лъэпкъ библиотекэм и унафэщI, 
филологие щIэныгъэхэмкIэ доктор, 
КъБР-м щIэныгъэхэмкIэ щIыхь зиIэ и 
лэжьакIуэ, КъБР-м ис ЩIэныгъэлIхэм 
я зэгухьэныгъэм и унафэщI Емуз Ана-
толэ и еджэгъуу, и ныбжьэгъуу щыта 
Елбэрд теухуа и гукъэкIыжхэр гъэщIэ-
гъуэнт. Абы жиIащ ар спортым, поли-
тикэм, тхыдэм дихьэхыу, тхылъ куэд 

Урысейм Тезыр зытралъхьахэм 
ар егъэпшыныжынымкIэ и феде-
ральнэ IуэхущIапIэм и управленэу 
КъБР-м щыIэм щызэхэтащ кол-
легием и зэIущIэ. Абы щызэха-
лъхьэжащ 2023 гъэм я лэжьыгъэм 
кърикIуахэр, адэкIэ къапэщыт 
 къалэныщIэхэр щаубзыхуащ, гу 
зылъытапхъэ унэтIыныгъэхэр ща-
гъэнэIуащ. 

ЗЭIУЩIЭМ хэтащ ЦIыхум и хуи-
тыныгъэхэмкIэ уполномоченнэу 
КъБР-м щыIэр, КъБР-м экономи-
кэ, жылагъуэ шынагъуэншагъэмкIэ 
и Советым и секретарыр, респуб-
ликэм и прокурорым и къуэ дзэр, 
Урысей Федерацэм Юстицэм-
кIэ и министерствэм и управленэу 
 КъБР-м щыIэм и унафэщIыр, хаб-
зэхъумэ IэнатIэхэм, щIыналъэм и 
кIэлъыплъакIуэ комиссэм, КъБР-м 
щыIэ  УФСИН-м дэлажьэ Жылагъуэ 
советым я лIыкIуэхэр. 

Я лэжьыгъэм кърикIуахэм теу-
хуауэ къэпсэлъащ управленэм и 
унафэщI Демидов Александр. Абы 
гулъытэ хэха хуищIащ «Уголовнэ-
гъэзэщIакIуэ Iэнатэм 2017 - 2025 
гъэхэм зегъэужьын» федеральнэ 
программэм къыщыгъэлъэгъуахэр 
зэрызэфIахым. УнафэщIым къы-
хигъэщащ шэч зыхуащIхэу, ягъэ-
къуаншэхэу, суд зытращIыхьа-
хэу УИС-м и IэнатIэхэм щаIыгъхэм 
я бжыгъэр къызэднэкIа илъэсым 
процент 18,4-кIэ нэхъ мащIэ зэры-
хъуар икIи ар 1465-м зэрынэсар. 
Мазэ  12-м къриубыдэу тутнакъхэм 
къытрахащ сотовэ Iэ мэп сымэу 

 Iуащхьэхэмрэ лъагапIэхэмрэ я инагърэ 
зэхэлъыкIэрэ къэзыгъэлъагъуэ псалъэу адыгэб-
зэм (кIахэ, къэбэрдей диалектхэм) хэт гуэрхэм я 
гугъу нобэ фхуэтщIынщ:

Бгы - къэзыухъуреихь щIыпIэм хэIэтыкIа лъагапIэ. 
«Бгы лъагэ». «Бгым дэкIын». 

Бгыху – мывэсэхуу зэхэлъ бгы. 
Бгыкъипхъ - лъалъэу, сэху зэтеупIэщIыкIыу зэхэлъ 

Iуащхьэ мылъагэ. «Бгыкъипхъым и лъапэм мывэкIэщ-
хъыр щIэзт».

Бгыпэ - бгым и гъунэ, нэз. «ЩIалэм псынщIэу еунэтI 
бгыпэм тет унэ хужьышхуэмкIэ». 

Бгыжьэ – бгы дурэш зэв. «Бгыжьэм и лъабжьэр 
кIыхьу, куууэ щIэупщIыкIат»  (Шортэн Аскэрбий).

БгыщIэ – бгы лъапэ. 
Бгыщхьэ, къырыщхьэ - Iуащхьэ щыгу, мывалъэ 

бгым и щхьэ.
Бгыуанэ, гузэпыщIэ, зэпыщI - IуащхьитI зэхуакур 

зэпызыщIэ шытх екIуэкI, тхыцIэ хэшам и нэхъ лъахъ-
шапIэ.

Бгы IухьэпIэншэ - Iуащхьэ задэу дэкIыгъуей.
Бгы аранэ - къурш лъагэхэм я папцIапIэ.
Губгъуэ – дэнэкIэ зыбгъазэми, «гум зыздиубгъу» 

жыхуиIэщ.
Губгъуэшэкъракъ - зыри щымыпсэу, къэкIыгъэ 

щIагъуи къыщымыкI губгъуэ нэщI.
ГузэпыщIэ - IуащхьитI зэхуакур зэпызыщIэ, уанэ-

гум ещхь щIы Iыхьэм, щыгу зиIэ щIыпIэ хэIэтыкIа 
зэпэ гъунэгъуитIым я зэпылъыпIэм апхуэдэу йоджэ. 
 «Игужь ипщэм къежэха шумрэ игужь ищхъэрэм 
 къежэха мыщэмрэ гузэпыщIэм щызэIущIащ» 
(IуэрыIуа тэ).

Гъуэдыдж - гъуэ, бгъэнщIагъ куу. «Чей лъабжьэм и 
щIэм зы гъуэдыдж гуэр иIэт, унэмыплъысу» (IуэрыIуа-
тэ). «Ар зы махуэ гуэр зекIуэ къикIыжу къуршымкIэ 
къыщыщхьэдэхыжым, зы гъуэдыдж гуэр IущIащ» 
(Адыгэ IуэрыIуатэ).

Гъуэжлау - гъуащхьэ куэд зиIэ щIыпIэ. «Iуащхьэ лъа-
пэм ущымыжей, гъуэжлау Iуфэхэм убгъэдэмыхьэ» 
(«Iуащхьэмахуэ» журнал).

Гъуэфылъэ – Уэх. Псыжь, Инжыдж псыхъуэхэм дэс 
адыгэхэм я деж щызекIуэ псалъэщ. «Шыхъуэм шы 
гуартэр IуащхьэжьитIым яблихури гъуэфылъэм ири-
утIыпщхьащ» (IуэрыIуатэ). 

ДамэщI - мыри къэбэрдей хьэжрэтхэмрэ беслъэ-
нейхэмрэ я деж щызекIуэ псалъэщ / бгы, лъагапIэхэм 
яIэу узрихьэлIэ дапхъэ, занщIапIэ. «Мэкъу дыгъэл 
Iэтэшхуэхэр джабэ дамэщI цIыкIухэм къоувэ» («Лъэ-
бакъуэщIэхэр»). 

ДэкIыней - узыдэкIыну гугъу. «Адрей бжьэпэхэр 
задэщ, дэкIынейщи, уи щхьэр ерагъыу пхудэх 
 къудейщ» («Iуащхьэмахуэ» журнал). 

Жьанэ - къуэладжэр щызэхуэкIуэж, щиух. «Дэ 
ды къущхьэт, къущхьэ жьанэм дыщалъхуат, Дэ ды-
къэзылъхугъэри дыщэкI унагъуэти, ар мэунэ» (Iуэры-
Iуатэ).

Къушъхьэ, къущхьэ - бгы.
КъушъхьэцакI (къурш дзакIэ) - бгым и дзакIэу 

щыху пIэм екIуалIэр.
Къушъхьэшыгу (къущхьэ щыгу, къурш щыгу) - 

бгым и щхьэкIэ, и нэхъ лъагапIэ дыдэ.
Къурш - мывэ скъару зэхэт бгы лъагэ зэдекIуэкI.
Къурш тхыцIэ, къырыдзэ - бгыхэр, Iуащхьэхэр 

зэпызыщIэ шытхыщхьэ (гузэпыщIэ).
Къурш пхыдза - жыжьэу къэлъагъуэ бгы закъуэ.
Мыжъобг (мывэбг), къыр - мывэу зэхэт Iуащхьэ.
Мывэхъунэ – мывэ сэрей. 
Мыжъобгышху (мывэ бгышхуэ) - мывэ скъару зэхэт 

Iуащхьэшхуэ.
Къандзэгу, пыртыкъ, хъанцэгу, хъандзэгу - щIы 

щхьэфэм къыдэшеяуэ иIэ Iуащхьэ цIыкIу (хъум-
пIэцIэджылъэ). «Къандзэгу пэтрэ гу егъэуфэрэкI» 
(Псалъэжь). 

Шыгу, пшъаIу (шапс.), щыгу - вершина (напр. горы).
Пэнтх, сэнтх, сэтх - джабащхьэ, бжьэпэ. «Шу гупыр 

сэнтхым нызэрыдох».
Тхы - бгыщхьэ лъагэ зэдекIуэкI.
Тхып - тхыцIэ щыхупIэ, IуащхьитI зэхуакум и нэхъ 

лъагапIэ. 
Iуашъхь (Iуащхьэ) - егъэзыхыгъуэ мащIэ зиIэ бгы 

хэIэтыкIа. 
Iошъхьажъый (Iуащхьэ цIыкIу) - джабэ егъэзыхыпIэ 

бгы цIыкIу.
Iуащхьэдэс (жьы) – бгырыс.

 ХЬЭТЫКЪУЭ ЩауапцIэ. 

Къэбэрдей-Ба лъкъэрым 
и  мэкъумэшыщIэхэм губ-
гъуэ лэ жьыгъэхэм жыджэру 
зыхуэгъэхьэзырын щIадзащ. 
Жылапхъэхэр къыхэхыным, 
 щIы гъэпшэрхэр къешэлIэным, 
къэ  кIыгъэхэр узыфэхэмрэ 
хьэ пIа цIэхэмрэ зэрыщахъу-
мэ хущ  хъуэхэр зэгъэпэ щы-
ным , мэ къумэш техникэхэр зы-
хуей  хуэгъэзэным къадэкIуэу, 
гулъы тэшхуэ хуащI псы 
зэрыщIагъэ лъадэ маши нэхэр 
зэгъэ пэщыжыным, дагъуэншэу 
лажьэу гъэ тегъэхьэным. Нобэ-
кIэ республикэм апхуэдэ техни-
кэу 346-рэ иIэщ.

«ДУНЕЙПСО зэпыщIэныгъэ-
хэмрэ экспортымрэ» лъэпкъ 
пэ  хуэщIэм хыхьэу лажьэ 
 «Мэ къу мэш продукцэр хамэ къэ-
рал хэм  яхуегъэшэн» щIына-
лъэ пэхуэщIэм ипкъ иткIэ 2023 
гъэм республикэм и мэкъу мэ-
шыщIэхэм къащэхуащ къэкIы-
гъэхэм псы зэрыщIагъэлъадэ, 
иджырей мардэм къитIасэ ма-
шинэ зэхуэмыдэу 66-рэ. 

Абыхэм яхэтщ уэшх къы-
щешхым деж хуэдэу хьэсэхэр 
псыкIэ зыгъэнщI, щIыпIэшхуэхэр 
зэуэ къызэщIэзыубыдэ маши-
нэхэр, псыр ихъуреягъкIэ зэ-
ры зэбграутхыкI спринклерхэр,  
ткIуэпс-ткIуэпсурэ псыр зэры-
щIагъэхьэ Iэмэпсымэхэр. Иужь-
рейхэр псом хуэмыдэу къа-
гъэсэбэп хадэхэкIхэмрэ пхъэщ-

Дызэрыт илъэсым Къэбэрдей-Балъкъэрым къыщызэ-
Iуахынущ электромобилхэр зыхуеинум хуэдиз электрокъару 
щрагъахъуэ станцыщIэхэр. Ди республикэр хагъэхьащ Уры-
сейм и щIыналъэхэм ящыщу апхуэдэ станцхэр щаухуэн па-
пщIэ ахъшэ субсидие зратынухэм. 

2024 ГЪЭМ станцу 25-рэ ягъэувын мурад щыIэщ, иджып-
с ту ахэр щащIыну щIыпIэхэр яубзыху. Ар нэхъыбэу зэлъыта-
уэ щытынур туристхэр куэду къыщыувыIэхэмрэ машинэхэр нэ-
хъыбэу щызэтрихьэмрэщ. 

ЭлектрокъарукIэ лажьэ автомобилхэм папщIэ станцхэр Нал-
шыкрэ Бахъсэн къалэмрэ дэтщ, мыгувэу Къызбрун къыщызэIуа-
хынущ. Апхуэдэ станцхэр ухуэным мыхьэнэшхуэ ират икIи элек-
трокъарукIэ лажьэ автомобилхэр куэду къагъэсэбэп хъуну хуа-
гъэфащэ. Псалъэм папщIэ, илъэсищ ипэкIэ ди щIыналъэм ап-
хуэдэ станцу щы фIэкIа имыIамэ, иджы ар 340-рэ хъуащ. 

Апхуэдэуи, псалъэм къыдэкIуэу, Къэбэрдей-Балъкъэрым 
псыкIэ лажьэ и электростанцхэм псори зэхэту 2023 гъэм къа-
лъэщащ киловатт-сыхьэт мелуан 622-рэ хуэдиз. Ар процент 20-
кIэ нэхъыбэщ ику иту иужьрей илъэс зыбжанэм яIа бжыгъэхэм 
нэхърэ (кВт/с млн 5I8-рэ). Апхуэдэ хъыбархэр иджыблагъэ зэб-
григъэхащ РусГидро-м и къудамэу Къэбэрдей-Балъкъэрым 
щыIэм и пресс-IуэхущIапIэм.

 РусГидро-м и IэщIагъэлIхэм къызэрыхагъэщамкIэ, апхуэдиз 
электрокъару станцхэм къалэжьыным шэсыпIэ хуэхъуащ рес-
публикэм и псыежэххэм я уэрагъыр IэкIуэлъакIуэу къызэры-
гъэсэбэпар, станцхэм я оборудованэхэр ныкъусаныгъэншэу 
а къалэным зэрыпэлъэщар. Зэрыхабзэу, абыхэм ехьэлIа зэ-
гъэпэщыжыныгъэ лэжьыгъэхэм щIадзэ гъатхэ псы къиугъуэхэр 
къэмыс, псыр уэр мыхъу щIыкIэ. Псом япэу зыхуей хуагъазэ 
оборудованэ нахъыщхьэр - электрокъару къэзылъэщыр, абы 
къыкIэлъыкIуэу, ар зыгъэлажьэ оборудованэхэр, нэгъуэщIхэри.

ХЬЭЩЫКЪУЕЙ Олег.

еджэу, щIэныгъэшхуэ бгъэдэлъу, 
цIыху щэныфIэу, и адэм хуэфащэу 
зэрыщытар, унагъуэкIэ зэкIэлъыкIуэу, 
я гуфIэгъуи гузэвэгъуи, шыгъу-пIасти 
зэдагуэшу къызэрекIуэкIар. 

- 60 гъэхэм икухэм къэсцIыхуауэ 
щы тащ Елбэрд. Абы къиухащ ноби ду-
ней псом щIэупщIэ щызиIэ МГУ-м и 
журналистикэ факультетыр. Щалъхуа 
щIыналъэр зыхилъхьэ щымыIэу фIыуэ 
зылъагъуу щыта тхакIуэм лъэпкъ ли-
тературэр игъэбеящ, удэзыхьэх цIыху 
гъэщIэгъуэну, щапхъэу щытащ, - жи-
Iащ «Кабардино-Балкарская прав да» 
газетым и лэжьакIуэ, усакIуэ Мотаевэ 
Светланэ. 

«Горянка» газетым и редактор нэ-
хъыщхьэ, усакIуэ, драматург Къаны-
къуэ Заринэ и гуапэу жиIащ Елбэрд 
и тхылъхэм, псом хуэмыдэу «Iуащхьэ-
махуэ кIуэ гъуэгур шынагъуэщ» ро-
маным, ноби щIэупщIэ ин зэраIэр, и 
тхыгъэхэр щIалэгъуалэм зэрызэIэпа-
хыр. Апхуэдэу Заринэ къыхигъэщащ 
Елбэрд зэгуэр къритауэ щыта чэн-
джэщ щхьэпэр и гъащIэ псом сэбэп 

къызэрыщыхуэхъуар. 
Пшыхьым зыкърезыгъэхьэлIахэм, 

абы къыщыпсэлъахэм ящыщт  тха-
кIуэ, щIэныгъэлI, тхыдэтх, философ, 
журналист Бейтыгъуэн Сэфарбий-
рэ тхылъ тедзапIэм и унафэщI, лъа-
хэхутэ, къэхутакIуэ Котляров Виктор-
рэ.

Мэлбахъуэ Елбэрд «Кабардино-
Балкарская правда»,  «Известия» га-
зетхэм, республикэм и телевиденэм 
щылэжьащ. «Литературная Кабар-
дино-Балкария» журналым и редак-
тор нэхъыщхьэу 1991-2000 гъэхэм щы-
тащ. ТхакIуэм и Iэдакъэ къыщIэкIащ 
«Наш дом – Кабардино-Балкария» 
(1971), «Набирая высоту» (1972), «Вос-
поминания охотничьей собаки» (1973), 
«Iуащхьэмахуэ кIуэ гъуэгур шына-
гъуэщ» (1980), «ЩумыгъэпщкIуам 
къыщылъыхъуэ» (1990) романхэр. 

ТЕКIУЖЬ Заретэ.

Сурэтхэр
КЪАРЕЙ Элинэ трихащ.

Пшыхьхэр

Зы унэм щIэс псори зэхуэхъукъым унагъуэ,
Унагъуэр – зи унэм нэхъыжьым 

и псалъэ щаIыгъырщ,
Зи хабзэр зи бзыпхъэу, и лъэпкъ 

и нэмысыр щаIыгъырщ,
ЗэгурыIуэр щыпсэурэ зышыIэр псэм 

хэлъу къыздэхъухэрщ.
Унагъуэр бэгъуэхукIэ насыпым зеужьыр,
Насыпым Iэужьу докIуэкIыр нэмысыр,
Нэхъыжь и унафэр зи хабзэр мэунэ,
Мэунэ, аргуэру къегъэщIри псэщIэ,
Къыздохъухэр хужаIэу : - «Унагъуэ дахащэщ».Угъурлы-

гъэр зи нэгум къищ зэщхьэгъусэхэу Дэдэхъухэ Джылахъ-
с тэнрэ Алесярэ зэрызэдэпсэурэ мы гъэм илъэс тхущI 
ирокъу. ЛIэщIыгъуэ ныкъуэ къыздэзыгъэщIа зэщхьэгъу-
сэхэр я гъащIэм хуэарэзыщ. Я щIалэгъуэр ягу къагъэкIы-
жу, зэман блэкIам щытепсэлъыхькIэ, а тIум ядыболъагъу 
я зэхуаку дэлъ зэхэщIыкIыр, гуапагъэр, хуабагъэр.

ЗэдэгушыIэу щыщыта зэманым и гугъу щащIкIэ я ныб-
жьыр пщогъупщэри, плъэмыкIыу я щIалэгъуэр уи нэгу 
къыщIохьэ, я зэхуакум дэлъ лъагъуныгъэм гу лъыптэу.

Джылахъстэн и адэ Хьэчим сымэ езыхэр зэкъуэшитху 
хъурти, абы къыдэкIуэ гухэхъуэр зыщIэ лIым и хъуэпса-
пIэт къуэ куэд иIэныр, ауэ абы къыхуалъхуар щIалэ за-
къуэрт. И щIалэм тегужьеикIауэ ипIат, адыгэ хабзэр нэсу 
зэрыхилъхьэным хущIэкъуу. 

- ЗыгуэркIэ сытехьэулеикIрэ сыкъыдэмыхьэжурэ сы-
гу  ва мэ, – игу къегъэкIыж Джылахъстэн, – ди адэм 
си шыпхъуи тIыр си лъыхъуакIуэ кърихужьэрт. Iэп щIэ-
лъэпщIэным сыхуигъасэрт, нэхъыбэрэ сыщIыгъумэ нэхъ 
къищтэрт. 

Курыт еджапIэр фIы дыдэу къэзыуха Джылахъстэн и хъуэп-
сапIэт мылицэм хыхьэну. Абы гу хуригъэщIат НКВД-м и пол-
ковнику а зэманым лэжьа и адэ къуэш Дэдэхъу Хьэжсет. 
И мурадыр къыщищIам, Хьэчим къэгубжьат, и псэр пыту 
и къуэ закъуэр мылицэм зэрыхимы гъэхьэнури быдэу къы-
гуригъэIуат. Абы и щхьэусыгъуэ иIэжт . Iуэхур апхуэдэу 
щыхъум, Джылахъстэн  КъБКъУ-м  и тхыдэ факультетым 
щIэтIысхьащ, ауэ дзэм къулыкъу щищIэн щыхуей зэ-
маныр къыщысым, я унагъуэм зыри яжримыIэу военко-
матым кIуэри, армэм дэкIащ.

Джылахъстэн ехъулIэныгъэхэр иIэу, фIыщIэ, щытхъу 
тхылъхэр къыхуагъэфэщауэ, сержант нэхъыжьу къигъэ-
зэжащ. ЩIалэщIэм и хъуэпсапIэм и гугъэр хихыжатэкъы-
ми, аргуэру и адэ къуэшым деж кIуащ мылицэм хыхьэн 
папщIэ къыдэIэпыкъуну елъэIуу. Аргуэрыжьу и адэм и 
мыарэзыныгъэ къыщыхэкIым, абы и гум емыуэн папщIэ, 
Джылахъстэн и мурадыр IэщIыб ищIащ. Къуа жэ сове-
тыр зылъыхъуэ лэжьакIуэм хуэдэти, Джылахъс тэн ягъэув 
дзэм къулыкъу зыщIэну даш щIалэгъуалэ хэр къыщыхат-
хыкI IэнатIэм и унафэщIу. Зэрылажьэм хуэ дэурэ, Джы-
лахъстэн технологиемкIэ егъэджакIуэ IэщIагъэри зригъэ-
гъуэтащ. 

Ахъмэтхэ япху Алеся Налшык дэт педогогикэ училищэр 
къиухауэ, къуажэ интернатым и библиотекэм щылажьэрт. 
А IуэхущIапIэм Iут хъыджэбз цIыкIухэр, я паспортхэр 
яхь ри сельсоветым кIуащ Бахъсэнёнкэ зэрыщыпсэур 
тхылъым ирырагъэтхэну.

Си псэлъэгъу зэщхьэгъуситIыр зоплъыжри погуфIыкI, 
япэ дыдэу щызэрылъэгъуам малъхъэдисым хуэдэу зы-
гуэрым зэрызришэлIар жаIэжурэ мэгушыIэ.

- Алеся и дэлъху Ахъмэт Олег къыздэлажьэрт, – жеIэ 
Джы лахъстэн, - ныбжьэгъуфIи дызэхуэхъуат. И шып хъум 
хузиIэ гурыщIэр къищIа нэужьи, ар зэи зэран къытхуэ-
хъуакъым, си мурадыр къыздиIыгъыу сытым дежи  гуапэу 
къысхущытащ.

ЗэрыцIыхуа нэужь, мазэ зыбжанэ нэхъ дэмыкIыу, а 
тIум я гъащIэр зы ящIащ. Алеся нысэфI дыдэ къыхэкIащ, 
и лэжьыгъэри унагъуэри зэдихьыфу, зыхыхьэхэми фIыуэ 
закъригъэлъагъуу, гуащэ-тхьэмадэри къыхуэарэзыуэ 
унагъуэ дахэ хъуащ.

– Псом хуэмыдэу, щIалэ нэхъыжьыр дунейм къытехьа 
нэужь, – жеIэ Алеся, – си тхьэмадэм лъэкIамэ уафэм нэс 
сиIэтынут, «си къуэ закъуэр къуитI схуэхъуащ», жиIэу ду-
ней гуфIэгъуэр иIэти.

Джылахъстэнрэ Алесярэ быниплI зэдапIащ. ЩIалэ нэ-
хъыжь Беслъэн Ростов дэт еджапIэм и юрист факульте-
тыр къиухри, илъэс пщыкIущкIэ абы щылэжьащ. Иджы 
щIы бэджэнду къищтауэ абы толэжьыхь, унагъуэ  дахэщ, и 
щхьэгъусэ Оксанэ дохутыр-невропатологщ, щIа лэ цIыкIу-
итI яIэщ. ЕтIуанэ Аслъэни хьэрычэтыщIэу мэ лажьэ, и 
щхьэгъусэ Ася къуажэ администрацэм и лэ жьакIуэщ, зып-
хъурэ зы къуэрэ зэдапI. Япхъухэри егъэ джакIуэхэщ, тIу-
ри унагъуэ исщ. Нэхъыжь Залинэ къуит ху, Заирэ  къуитIрэ 
зыпхъурэ яIэщ. Я малъхъэхэр щIалэ хъэрзынэхэщ, бла-
гъэхэр цIыхур зэхъуапсэм хуэдэщ.

– Аракъэ насып жыхуаIэр, – погуфIыкI Джылахъстэн, 
– быным и быныжу, къуэрылъху-пхъурылъхуу пщыкIутI 
диIэщ.

- Быным и гъэсэныгъэм хэлъхьэныгъэ нэхъыбэ хуэзы-
щIыр унагъуэра, хьэмэ еджапIэра? – жысIэу зэщхьэ-
гъусэхэм сащеупщIкIэ, тIуми зэдэарэзыуэ къыхагъэщ ар 
уна гъуэм нэхъ зэрытегъэщIар.

- Унагъуэм имылъ хабзэр, нэмысыр быным еджапIэм 
щигъуэтынукъым. ЩIэблэм зэхахыр аракъым дерс нэ-
хъыбэ къызыхахыр, атIэ ялъагъурщ. Зи унагъуэм нэмыс 
щызекIуэм и бынми ар хэлъу къохъу. Ауэ жаIэркъым: «Уи 
унэ зыщыгъаси, хасэм яхыхьэ».

Джылахъстэн и псалъэм Алеся пещэ: «СызытекIияуэ 
е сыкъэгубжьу си Iэ къызыхуэсIэтауэ зы бын сиIэкъым. 
«Фи адэм фыжесIэжынщ» жысIэртэкъым, атIэ, «фи адэ 
и жагъуэ хъунщ фи къалэн фымыщIэмэ», псалъэхэмкIэт 
зэрызахуэзгъазэр икIи псоми я къалэныр зэращIэным 
яужь итт. Нобэми си бынхэр къыздогушыIэ: «Мамэ и 
Iэщэ нэхъыщхьэр, фи адэ и жагъуэ хъунщ, жыхуиIэ пса-
лъэрщ» жаIэри.

Зэщхьэгъусэхэр Бахъсэнёнкэ и езанэ курыт еджапIэм 
зэрыщылажьэрэ илъэс щэ ныкъуэрэ тIурэ мэхъу. Абы-
хэм я лэжьыгъэхэм къыпэкIуащ щIыхь, фIыщIэ, щытхъу 
тхылъ куэд.

Си иужьрей упщIэу зэщхьэгъуситIым захуэзгъэзащ: 
«Ди зэманым цIыху куэд хуэарэзыкъым, мыхъумыщIагъэ 
псори абы тралъхьэ. Фэ дауэ феплърэ: зэманрауэ пIэрэ, 
хьэмэрэ езы цIыхухэм я деж къуаншагъэр здэщыIэр?» 
Абы и упщIэм къигъэщIа сатырхэмкIэ сухынщ мы ди тхы-
гъэр, ар зытезухуами сохъуэхъу я унагъуэ дахэм гу щахуэ-
ну, гуфIэгъуэрэ дэрэжэгъуэрэ куэду яIэну. 

БлэкIам хужаIэни ягъуэтащ,
Заманми хуэарэзыр мащIэщ,
Мылъку зиIэкIэ цIыхухэр зэхадзащ,
Убэн зифIэфIхэри гъунэжу диIащ,
Зэбийхэри зыкIи мымэщIа,
Фыгъуэн-ижэн зи хьэлхэри диIащ…
Пэжщ, нобэ ди зэманым зихъуэжащ,
Унагъуэ къэс нэхъыфIу псэууэ хъуащ,
Куэд щIауэ IэкIэ цIыхухэр мыжьыщIэж,
Пэгунрэ пхъэхькIэ псыи къамыхьыж,
Я хадэр белкIэ цIыхухэм къамытIыж,
Маршынэ псынщIэхэр я пщIантIэм дэмыхуэж,
Я хьэгъуэлIыгъуэр ресторанхэм щащI,
Мин бжыгъэкIэ я хьэщIэхэр зэблокI,
Конвертым куэдым далъхьэри мы сом,
Зэрахьэр еврэ, доллэрхэр я куэдщ…
Зэманым сыт и лажьэр, дахэкIейщ,
Ди цIыхухэр хъуауэ щытмэ щIыкIей?
Нэхъыжьым и пщIэр къуакIэм дадзэжам,
Нэмысри бжыхьым псоми дахуэжам,
УкIытэр пхъуантэм быдэу далъхьэжам,
ФIылъагъуныгъэр къэпым иралъхьам,
 Я бынхэм адыгэбзэр Iурачам…
Мы бжыгъэр, дахэ, кIэншэу къыпхуэбжынущ,
Зэманым лажьэ фэ къыхуэвмыгъуэт,
Лажьэшхуэурэ зэхэлъыр цIыхухэращ…
Зэгупсысыжрэ я нэмыс къащтэжым,
Я хабзэ дахэр жьэгум ныдалъхьэжым,
Нэхъыжь и псалъэм щIэблэр ныщIапIыкIым,
Я адыгэбзэр быным Iурамычым,
Унагъуэ къэс я Iуэху щызэрахьэжым,
Я хъуэхъухэри я лъапсэм деж къинэжым,
Адыгагъэр я псэм къыщыушым,
ЩIы уи фIэщ, зэманыр пэрыуэнкъым,
Я псэукIэри зыкIи мыхъун икIэ!
Зэманым сыт и лажьэ?!
Дыгъэ къопсыр, ди уэшхри 
Гуапэу дэ ди щIылъэм тошхэ,
ЩIымахуэм уэсыр зэщIэлыдэу къосыр,
Гъатхэм дунейри дахэу зэщIогъагъэ,
Бжьыхьэм и бэвым цIыхухэр дыщIепIыкIыр…
Псэ лъагъуныгъэр мащIэ зыщIхэр цIыхухэрщ,
Зэманым и къалэныр егъэзащIэ,
Ящыгъупщащи цIыхухэм я къалэныр,
ЗэщIэгупсысрэ къагъэзэжу щытмэ,
Гъэр ящIа псори хуит къащIыжрэ псэумэ…
Зэманри гуфIэу гъусэ къытхуэхъунущ.
КъэкIуэнури нэхъ дахэ ящIыфынущ,
Дэ ди псэукIэр зэманым и мылажьэ,
Зи лажьэр дэрщи, ЦIыхухэ, къэвгъэзэж,
БлэкIам фIы хэлъыр ди жьэгу щывгъэпсэу,
КъакIуэм фIы къихьыр къэдвгъэубыд,
Ауэ кIуэдыжи хъуэжи къыхэмыкIыу,
Ди хабзэр, ди бзэр ди псэм щывгъэпсэу!

ЗЭГЪЭЩТОКЪУЭ Людэ.

207-рэ, наркотикхэкI грамм 8.310-
рэ. Ахэр нэхъыбэу  къазэрыIэрыхьэ 
Iэмалу къонэж абыхэм хуа-
гъэхь посылкэхэр - ерыскъы-
хэкI хэр къыщраткIэ, абыхэм ха-
гъапщкIуэ. ЩыIэщ IуэхущIа пIэр 
къызэрыхухьамкIэ щыхущхьэп-
радзи. 

Коллегием хэтхэр щхьэхуэу къы-
теувыIащ суд зытращIыхьахэр  
 IэнатIэкIэ къызэгъэпэщыным, 
ахэр  гъэлэжьэным, тезырыр ща-
гъэзэкIуэж центрхэм зегъэу-
жьыным. 2023 гъэм колоние № 1-м 
къыщызэIуахащ апхуэдэ центрым 
хухэхауэ щыт щIыпIэ щхьэхуэ. 

ЗэIущIэм гулъытэ хэха щыхуа-
щIащ Урысей Федерацэм и Пре-
зидентыр хэхыным зыхуэгъэ-
хьэзырыным ехьэлIа Iуэхухэм. «Шэч 
зыхуащIхэм, ягъэкъуаншэхэм, суд 
зытращIыхьахэм Iэ яIэтыну хабзэкIэ 
яIэ хуитыныгъэр фIэкIыпIэ имыIэу 
къызэрагъэпэщын хуейщ», - къы-

хигъэщащ КъБР-м щыIэ  УФСИН-м 
и унафэщIым.

Къызэхуэсахэр тепсэлъыхьащ 
республикэм и хабзэхъумэ IэнатIэ-
хэм зэрадэлажьэм. ЗэщIыгъуу ира-
гъэкIуэкI профилактикэ Iуэхухэм 
къызэщIиубыдащ учётым щыт 
цIыху мини 6, хабзэм ебэкъуахэр 
яущийуэ псалъэмакъ щхьэпэу мин 
13-м нэблагъэ ирагъэкIуэкIащ. 

2023 гъэм Жылагъуэ кIэлъыплъа-
кIуэ комиссэм хэтхэр КъБР-м щыIэ 
УФСИН-м и IуэхущIапIэхэм щыIащ 
23-рэ, ЦIыхум и хуитыныгъэхэмкIэ 
уполномоченнэу КъБР-м щыIэм и 
аппаратым и лэжьакIуэхэр 27-рэ 
яхуэкIуащ щхьэхуимыту яIыгъхэм. 

КъБР-м щыIэ УФСИН-м дызы-
хыхьа илъэсым зэфIигъэкIыпхъэ 
къа лэн нэхъыщхьэхэр ягъэбелджы-
лащ коллегием и зэIущIэм и кIэу хыу. 

АЛБОРЭ ФатIимэ,
КъБР-м щыIэ УФСИН-м 

и пресс-IуэхущIапIэ. 

хьэмыщхьэхэмрэ къэзыгъэкI-
хэмрэ. 

Абы къыдэкIуэу, 2023 гъэм 
псы зыщIагъэлъадэ щIым гек-
тар мини 6,4-рэ къыхагъэхъуащ . 
Ипэ ита илъэсым щыIа бжы-
гъэхэм елъытауэ ар хуэдищ-
кIэ нэхъыбэщ - 2022 гъэм ха-
гъэхъуэ фар гектар мини 2 
 къудейщ. Къэрал, щIыналъэ бю-
джетхэм щыщу а Iуэхум хухахащ 
сом  мелуан 665-м щIигъу. 

Апхуэдэ Iуэху бгъэдыхьэкIэм 
и фIыгъэкIэ республикэм и мэ-
къумэшыщIэхэм, щIым телэ-
жьыхь хэм Iэмал ягъуэтащ 
псы  зэрыщIагъэлъадэ техникэ 
зэмылIэужьыгъуэхэр къащэху-
ну. А унэтIыныгъэм зэрегугъум 
и фIыгъэкIэ щIым къытрах гъа-
вэм и куэдагъым илъэс къэс хэ-
хъуэ зэпытщ, къитащ КъБР-м 
Мэкъумэш хозяйствэмкIэ и ми-
нистерствэм. 

Къыхэдгъэщынщи, 2019 - 
2023 гъэхэм псы зыщIагъэлъа-
дэ щIыуэ республикэм къыща-
гъэсэбэп гектар мин 30,5-рэ. 
Федеральнэ, республикэ бюд-
жетхэм къахэкIыу къэрал дэIэ-
пыкъуныгъэу а лэжьыгъэхэм 
псори зэхэту сом меларди 2,3-рэ 
хухахащ.

АЛЫДЖЫКЪУЭ Руслан.

Теддзэ тхыгъэхэм къы щыхьа 
бжыгъэхэм, къыщаIэта Iуэхугъ-
уэхэм я пэжагъымкIэ ахэр зыт-
хахэм нэсу жэуап яхь. Автор-
хэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

ЖармыкIэ

2024 гъэр Урысейм Уна-
гъуэм и илъэсу зэрыща-
гъэувам дытепсэлъыхьащ, 
ар Iэтауэ къыщызэIуа -   
хащ ВДНХ-м щекIуэкI «Уры-
сей гъэлъэгъуэныгъэ 
иным къы щызэрагъэпэща 
«Къыбдалъхуахэмрэ фIы-
уэ плъагъухэмрэ» урысей-
псо унагъуэ зэхыхьэшхуэм. 
Къэбэрдей-Балъкъэрым 
къыбгъэдэкIыу, адыгэ, 
балъ къэр лъапIэныгъэхэр 
утыку кърахьэу Iуэхум 
 хэтащ артист цIэ рыIуэхэу 
Къулхэ Амиррэ Ланэрэ я 
унагъуэр. Зэхыхьэм ди 
къэралым и хэгъэгу 89-м 
щыщ унагъуэ зэчиифIэхэр 
щызэхуэсат. 

ПСОРИ зэхэту къапщтэ-
мэ, унагъуэ 250-рэ хэтащ, ар 
цIыху миным щIигъурт. Нэ-
хъыбэр, дауи, щэнхабзэмрэ 
гъуазджэмрэ хэлъхьэныгъэ 
хуэзыщI унагъуэ лъэрызе-
хьэхэрт, абыхэм яхэтт Уры-
сейм и ЛIыхъужьхэм, Украи-
нэм щекIуэкI дзэ Iуэху хэхам 
хэтхэм я Iыхьлыхэр, уна-
гъуэщIэхэр, бынунагъуэш-
хуэ хэр, сабий зыбжанэ къэ-
зыхьауэ зыпI унагъуэхэр, 
къы щалъхуа щIыналъэм и 
зыужьыныгъэм зи гуащIэ 
хэзылъхьэхэр, зи бынхэм 
Iуэху ядэзыщIэ адэ-анэ, 
адэш хуэ-анэшхуэ зыщIэс 
уна гъуэхэр. Дэтхэнэми игъэ-
лъэгъуащ щхьэж и унагъуэм 
илъ хабзэр, зэгурыIуэны-
гъэмрэ лъагъуныгъэмрэ 
лъа бжьэ хуэхъур, мастер-
классхэр, апхуэдэуи ВДНХ-м 
къыщызэрагъэпэща твор-
ческэ зэхьэзэхуэхэм хэтащ, 
здикIа щIыналъэхэм я щIы-
пIэ дахэхэр, щхьэхуэны-
гъэхэр, къулеигъэхэр 
къызэхуэ сахэм ирагъэлъа-
гъуу, лъэпкъ шхыныгъуэхэр 
япщэфIу.

Ди республикэм щыщу 
абы ягъэкIуэнур къыщыха-
хым куэдрэ хэплъащ уна-
фэщIхэр. ЖыпIэнуракъэ, 
уры сейпсо утыку ибгъэхьэ -
ну зыхуэфащэ унагъуэ куэд 
диIэу къыщIэкIащ. Ауэ зы-
хуагъэфэщахэм яхэтащ а 
махуэхэм зи Iуэху хуэ мы кIуэ-
хэр. ИкIэм-икIэжым къэп-

щытакIуэхэр зэчэнджэщри, 
унагъуэ дахэ куэ дым я 
 къекIуэкIыкIар ищIэу, Мос-
ква ягъэкIуэну къы хэ зылъ-
хьэу гупым хэта Къул Амир и 
унагъуэр къыхахащ. Амир 
музыкант Iэзэщ, артист зэ-
чиифIэщ, щIэблэм ядэла-
жьэурэ адыгэ щэн хабзэм 
хэлъхьэныгъэшхуэ хуэзы -
щIа цIыху ахъырзэманщ, и 
щхьэгъусэ Ланэ и анэ Кърым 
Иринэрэ и адэ Жырыкъ 
 Зауррэ я зэчиим къыкIэры-
мыху зэфIэкI бгъэ дэлъщ, 
дахэу уэрэд зэрыжиIэм къы-
щымынэу, япхъу Даяни а 
IэщIагъэр къыхих ри, адэ-
анэм ябгъурыуващ. Уна-
гъуэм щыщ нэхъыжьхэр 
Москва кIуэфакъым, ауэ 
курыт ныбжьым итхэмрэ 
абыхэм я щIэблэмрэ дахэу 
з ы к ъ ы щ а г ъ э л ъ э г ъу а щ 
«Уры сейм и династие» унэ-
тIыныгъэм. 

Абы кърагъэблэгъар зи 
IэщIагъэм дихьэх лIакъуэ 
зыбжанэ къызыщIэтаджэ 
унагъуэ хэхахэрт. А псоми 
екIуу утыкум щагъэлъэ-
гъуащ щхьэж зыхуэIэзэр. 
Амиррэ Ланэрэ я унагъуэр 
къызэрыгуэкIкъым, нэгъуэ-
щIу жыпIэмэ, Амир къызэ-
ригъэпэща уэрэдымкIэ 
 театр «Амикс» студием хэт 
щIалэхэмрэ хъыджэбзхэм -
рэ ящыщ куэд къуэ, пхъу 
ящIауэ, абыхэм я щIэблэр я 
куэщI ирапIыкI. Апхуэдэ 
зэпы щIэ ныгъэхэр яхуиIэщ 
адыгэхэми, балъкъэрхэми. 
Москва утыку къыщихьа 
унагъуэр лъэпкъ зэмылIэу-
жьыгъуэу, лIакъуэ зэкIэ- 
лъы кIуэу зэ хэтт. Уеблэмэ, 
езы зэщхьэ гъусэхэм я пхъу-
рылъху, мазиплI фIэкIа 
 мыхъу Iэдиихуи я гъусэт. 
 Макъамэ и лъэныкъуэкIэ 
ягъэлъэгъуа зэфIэкIым 
 къы дэкIуэу, Къэбэрдей-Ба-
лъкъэр Республикэм ис 
адыгэ, балъкъэр унагъуэхэм 
щызекIуэ хабзэр, нэмысыр, 
зы хэщIыкIыр, пщIэр, цIыху-
гъэр къызэхуэсахэм нэры-
лъагъу щащIащ ди лъа -
хэгъухэм. 

Арат зэхыхьэм и къалэн 
нэхъыщхьэри. Адэ-анэхэмрэ 
я бынхэмрэ я зэпыщIэны-

гъэр, IэщIагъэр зэрызэIэпа-
хыр, лъэпкъ унагъуэ лъа-
пIэныгъэхэр зэрахъумэр 
 щапхъэу гъэлъэгъуэнырт. 
Абы и лъэныкъуэкIэ телъы-
джэт, зи анэр, анэшхуэр, 
анэшхуэм и анэр уэрэд-
жыIакIуэ Iэдииху цIыкIу 
ВДНХ-м и утыкум а IэщIа-
гъэм лъапэ махуэ зэрыщ-
рагъэчар. Амир и пхъу-
рылъху цIыкIум а махуэм 
IэщIилъхьащ езым хуэIы-
гъын хуэдэу цIыкIуу хура-
гъэщIа пхъэцIычыр. Апхуэ -
дэ щIыкIэкIэ, Iэдииху еплIа-
нэ лIакъуэу ябгъурыуващ 
Иринэ, Ланэ, Даянэ сымэ. 
Дыщыгугъынщ а цIыкIури 
вагъуэщIэу зэман гъунэ -
гъум ди адыгэ утыкум 
 къихутэну. 

Адыгэм и Iэнэ берычэтым 
сыт щыгъуи тет ерыскъы 
IэфIымкIи къикIуэтынутэ-
къым Къулхэ, Амир и шып-
хъур пщафIэ Iэзэти, джэд 
дэлэн ищIыну зигъэхьэ зы-
рат, ауэ хунэсакъым. Амир 
зэрыжиIэмкIэ, зэпеуэу узды-
хэт хъунухэр куэд хъурт, езы-
хэми ягъэлъэгъуэн куэд 
 якъуэлът, ауэ ВДНХ-м Iуэхур 
щекIуэкI и павильонхэр зэ-
рыкуэдым, зым укъыщIэ-
кIыу, адрейм укIуэну сыхьэт 
ныкъуэ зэрихьым къыхэ-
кIыу, псоми хунэсакъым. Я 
къалэн нэхъыщхьэр арати, 
щэнхабзэмрэ гъуазджэмрэ 
ехьэлIа унэтIыныгъэм я 
зэфIэкI щагъэлъагъуэри, 
па шэныгъэ къыщахьащ. 
Лъэп къым къыдэгъуэгуры-
кIуа уэрэдыжьхэм къыщы-
щIэдзауэ иджырей уэрэд-
хэри хэту жаIащ унагъуэм, 
макъамэ Iэмэпсымэ зэмы-
лIэужьыгъуэхэр къагъэсэ-
бэпу. «Си Къэбэрдей-Балъ-
къэр» уэрэдым и япэ Iыхьэр 
адыгэбзэкIэ Бэрэгъун Заур 
игъэзэщIащ, етIуанэр балъ-
къэрыбзэкIэ Бозиев Сулъ-
тIан жиIащ, ещанэр псоми 
къагурыIуэ, урысыбзэмкIэ 
зэдыжаIащ. 

Мы псори Амир къызэщIи-
гъэуIуэри, онлайну загъэ- 
хьэ зыращ, усэхэри, уэрэд-
хэри видеозэпыщIэныгъэ 
 IэмалхэмкIэ зэдагъэза-
щIэурэ. «Псо ри зэгъусэу зы 

щIыпIэм дызэрыщымыIэм 
щхьэ кIэ, репетицэ тщIыну 
Iэмал диIакъым. ВДНХ-м 
дыщызэхуэза нэужь, зэхы-
хьэм щIидзэным ипэ къи-
хуэу дакъикъэ 30-кIэ псори 
дызэгъусэу къэтпщытэжауэ 
аращ зэдгъэщIахэр. ЦIы-
хуипщI дыхъурт. Абыхэм жа-
Iэным хуэдэу дыдэу мыхьэнэ 
естырт ди фащэхэми», - 
жеIэ Амир. 

Сыт хуэдиз къару, зэман 
трамыгъэкIуэдами, ехъу-
лIэныгъэр къахьа нэужь, 
псори ящыгъупщэжащ зэ-
пеуэм хэтахэм. Дэри да-
гъэгушхуащ ди республи -
кэм и цIэр иджыри зэ фIы -
кIэ зэрагъэIуам папщIэ. 

- ФIыщIэ хуэсщIыну сы-
хуейт апхуэдэ утыкушхуэм 
лъэпкъ щэнхабзэр, рес-
публикэм и псэукIэр, зэмы-
лъэпкъэгъухэр дахэу зэры-
щызэхэсыр щыдгъэлъэ-
гъуэну дзыхь къытхуэзы-
щIахэм. КъБР-м и Iэтащхьэ 
КIуэкIуэ Казбеки къызэгъэ-
пэщакIуэхэми сахуэа рэзыщ, 
къыдагъэза дзыхьыр зэ-
рыдгъэпэжыным иужь ди-
тащ. А псом къищынэмы-
щIауэ, дя пэкIэ нэхъыбэжым 
дыте зыгъэгушхуэн къарурэ 
гурыщIэкIэ къытхуэупсащ а 
зэхыхьэр. Сэ сыхэкупсэ 
егъэ леящ, ВДНХ-м щызы-
хэпщIэрт ди къэралышхуэр 
цIыхукIэ, зэчийкIэ, къарукIэ 
зэрыбейр, и щэнхабзэр зэ-
ры лъагэр, лъэпкъ зэмылIэу-
жьыгъуэхэмрэ абыхэм я ду-
ней тетыкIэмрэ щхъуэ кIэп-
лъыкIэ дахэ зэращIыр. 
Абыхэм уи гур къыдрамы-
шеинкIэ Iэмал иIэтэкъым. 

Дызыхэтыр зэпеуэ щхьэ-
кIэ, абы кърихьэлIа къомыр 
зэныкъуэкъу гуэрым хэту 
къыпхуэщIэнутэкъым, зылI 
и быну зэкъуэту, зыр зым 
дэIэпыкъуу, чэнджэщхэр 
ирату апхуэдэт. 

Псори иуха нэужь, хэтахэр 
щызэхуэсыжа зэIущIэм Уры-
сей Федерацэм и Президент 
Путин Владимир кърихьэ-
лIат. Президентым убгъуры-
ту утыку узэритым лIыгъэ 
къыпхилъхьэрт, дауи. Абы 
хуабжьу мыхьэнэшхуэ иIэщ. 
Гум щыщIэм къегъэлъагъуэ 

УнафэщIым пщIэ зэрыхуэп-
щIыр, дзыхь зэребгъэзыр. 
КIэух зэIущIэр щIидзауэ Пу-
тиныр къыщыпсалъэм псо-
ри къэтэджащ. ЗэгурыIуатэ-
къым, загъэхьэзыратэкъым, 
пашэр утыку къихьати, 
щхьэж и щхьэ къихьа 
гупсысэкIэ къызэрытэджар 
нэрылъагъут. Пыплъхьэни 
пыпхыни щымыIэу лъэп-
къым, цIыхубэм, къэрал 
псом я пашэщ Путин Влади-
мир. Тхьэм къригъэхъулIэ 
зыхэт Iуэхур, - къыддогуашэ 
Амир. 

Къулым жиIащ унагъуэ 
насыпым лъабжьэ хуэхъур 
зэгурыIуэныгъэмрэ шыIэ-
ныгъэмрэ зэрыарар. Уна-
гъуэм исыр зэчий зыбгъэ-
дэлъ защIэу щыщыткIэ, я 
еплъыкIэр щызэтемыхуи, 
щы зэныкъуэкъуи къахуохуэ, 
ауэ Iуэхур и кIэм нэс зэпкъ-
рыпхмэ, узэпсалъэмэ, зы 
лъагъуэ сыт щыгъуи къы-
зэдагъуэт, зы гупсысэм 
 хуешэ. «Унагъуэм нэхърэ 
 нэхъ гъунэгъу дунейм зыри 
теткъым. Ар зэрыфхъумэ-
ным иужь фит», - жеIэ 
 Къулым. 

Фызэрыщыгъуазэщи, 
ВДНХ-м щыIэ гъэлъэгъуэ-
ныгъэм къыщызэрагъэ-           
пэща «Къыбдалъхуахэмрэ 
фIы уэ плъагъухэмрэ» уры-
сейпсо унагъуэ зэхы хьэш-
хуэм «Урысейм игу» унагъуэ 
жьэгу мафIэр щызэщIагъэ-
нащ щIышылэм и 23-м. Ар 
уэздыгъэ 12-м ирагъэувэри, 
федеральнэ щIыналъэхэм 
щызэбграхащ. 

Къэбэрдей-Балъкъэрым 
щы щу «Урысейм и динас-
тие» зэпеуэм «ЗэчиифIэхэм 
я унагъуэ теплъэгъуэ» унэ-
тIыныгъэм щытекIуа  Къулхэ 
я унагъуэм Налшык къихьа 
а жьэгу мафIэр  къалэ        
ЗАГС-м иратащ Уна гъуэм и 
илъэсыр икIыху абы ща-
хъумэну, унагъуэщIэ къэу-
нэхухэми, хэ хъуэ зиIэ хэми а 
мафIэм и  хуабэм щыщ 
 ялъэIэсын  папщIэ. «МафIэр 
унагъуэ жьэгум и дамы-
гъэщ. Къэ бэрдей- Балъ къэ-
рым ис унагъуэ псоми а 
 мафIэм и нэхумрэ и хуа-
бэмрэ яхуигуэшу ЗАГС-м 
щIэтынущ мыр», - жиIащ 
 Къул Амир. 

Нэчыхь щатх уардэунэм и 
унафэщI Шэру Валентинэ 
мафIэр щыблэ уэздыгъэр 
щратым хъуэхъуащ ди лъа-
хэм ис дэтхэнэ унагъуэми 
насып илъу, сабий макъ 
къы щыIуу, лъагъуныгъэ 
щIэ зу псэуну. «Дригушхуэу 
тхъумэнущ мы мафIэр, 
илъэс къакIуэ текIуэныгъэ 
къэзыхь унагъуэм еттыжын 
хуэдэу. УмыщIэххэу, ахэри 
ди Къэбэрдей-Балъкъэрым 
щыщу къыщIэкIыу, иджыри 
къытхуэнэнкIэ хъунщ дамы-
гъэ лъапIэр», - жиIащ Шэ-
рум. 

А махуэм дахэм ири-
хьэлIэу Къул Амир и гъэ сэн-
хэм, къуэ ищIахэм ящыщщ 
уэрэджыIакIуэ Хъусин Анд-
зоррэ Жабоевэ Замирэрэ 
къахэхъуа еханэ  сабийм и 
щыхьэт тхылъыр ираты-
жащ. 

НЭЩIЭПЫДЖЭ  Замирэ. 

Къэбэрдей-Балъкъэрым щра-
гъэкIуэкI «Ди сабийхэм я узын-
шагъэмрэ шынагъуэншагъэмрэ 
папщIэ» Iуэхум хыхьэу, Урысей 
МВД-м и Бахъсэн къудамэм ба -
лигъ мыхъуахэм я IуэхухэмкIэ и 
 IэнатIэм и инспектор, полицэм и 
майор Щынахъуэ ФатIимэрэ «Пэ-
рытхэм я зэщIэхъееныгъэ» район 
къудамэм и лIыкIуэ Къарэ Рат-
миррэ, еджапIэхэм я унафэщIхэр 
ящIыгъуу, агропромышленнэ ли-
цейм и япэ курсым щIэсхэм пса-
лъэмакъ щхьэпэ драгъэкIуэкIащ. 

ИНСПЕКТОРЫР студентхэм яху-

Китайм хыхьэ Шэньян къалэм щIышы -
лэм и 27-м къыщызэIуахащ «Урысейм ща-
щIащ» япэ фестиваль-жармыкIэр. Ар Ки-
тай ИлъэсыщIэм ирихьэлIэу къызэрагъэ-
пэщащ икIи мазаем и 5 пщIондэ лэжьэнущ.

ШЭНЬЯН къалэм щагъэлъагъуэ Урысейм 
щащIа хьэпшыпхэр. Iуэхур къызэригъэпэ-
щащ ди къэралым и Экспорт центрым, УФ-м 
и Правительствэмрэ Ляонин щIыналъэм и 
Пра вительствэмрэ и дэIэпыкъуэгъуу.

Фестивалыр урыс, китай уэрэджыIакIуэ -
хэм я концерткIэ къызэIуахащ. Амур об-
ластым цIыхубэ IэмэпсымэхэмкIэ и «Кару-
сель» ансамблым игъэзэщIащ «Калинка», 
«Подмосковные вечера» уэрэдхэр. 

ХьэщIэхэм фIэхъус гуапэкIэ зыхуагъэзащ 
Урысей экспорт центрым и унафэщI Ники-
шинэ Вероникэ, Ляонин щIыналъэм и губер-
натор Лэчэн Ли, Шэньян  къалэм и Iэтащхьэ 
Чжичэн Лу, урыс, китай хьэрычэтыщIэхэм.

- Ди къэралым удэлэжьэным хэлъ фIагъ-
хэр къэдгъэлъэгъуэнырщ фестивалым и 
 къалэн нэхъыщхьэр. Китайм къэтшащ Уры-
сейм къыщыщIагъэкI продукцэхэм я нэ-
хъыфIхэр, ди щэнхабзэм, хабзэхэм, спор -
тым хэдгъэгъуэзэнуи ди мурадщ. Ди фIэщ 
мэхъу ди къэралхэр абы нэхъри зэгъунэгъу 
зэри щIынур, - жиIащ Никишинэ Вероникэ.

Шэньян щыпсэухэр фестивалым и япэ 
 махуэм хуэзащ Олимп чемпион Щербаковэ 
 Аннэ, «Карусель» ансамблымрэ урыс уэрэд-
жыIакIуэ Осин Никитэрэ я концертым еп-
лъащ, мастер-классхэм хэтащ, урыс шхы-
ныгъуэхэм я IэфIагъым зыхагъэгъуэзащ. 
КъызэщIэпкъуэжмэ, жармыкIэм Урысейм 
ираша хьэпшып, ерыскъыпхъэ мин бжы-
гъэхэр щыболъагъу, IэфIыкIэхэр, псыIэфI-
хэр, гъэшхэкIхэр, бдзэжьейхэкIхэр, нэгъуэщI-
хэр къызэщIиубыдэу. Фестиваль-жармы -
кIэм хэтщ Урысейм и щIыналъэ 30-м я Iуэху-
щIапIи 130-м щIигъу. Апхуэдэхэщ «Мира торг», 
«Черкизово», «Эфко», «Балтика», «МАКФА», 
«Союзпищепром», «Объединенные конди-
теры», «Славянка», «Русский краб», «СЗРК», 
«Эконива», «Комос», «БРПИ», «Дядя Ваня», 
«АБИ Продакт», нэгъуэщIхэри.

Фестивалым и программэм хыхьэу, тхьэ-
махуэм къриубыдэу Китайм и Шэньян, Да-
лянь къалэхэм щыпсэухэм ирагъэлъагъу-
нущ урыс шхыныгъуэхэм я гъэхьэзырыкIэр, 
абыхэм щыщхэри Iуагъэхуэнущ. Апхуэдэу 
цIыхубэ IэпщIэлъапщIэхэм мастер-классхэр 
ятынущ, Мариинскэ театрым и балетым и 
 артистхэм, Якобсон Леонид и цIэр зезыхьэ 
 театрым и балетым, нэгъуэщIхэми.

ТЕКIУЖЬ  Заретэ.

«Урысейм  щащIащ»

«Сыринэ» щIалэгъуалэ 
гупыр «Театральная зава-
линка» урысейпсо зэпе-
уэм къызэрыщыхэжа ны-
кIам теухуа хъыбар гуапэр 
ди республикэм и хъыба-
регъащIэ IуэхущIапIэхэм 
зэбграгъэхащ иджыбла-
гъэ. 

ТЕАТР гупыр къэрал 
 утыку ихьэнымкIэ лэжьы-
гъэшхуэ иригъэкIуэкIащ 
абы и унафэщI, КъБР-м 
ЩIалэгъуалэм я Iуэхухэм -
кIэ и министерствэм и къу-
дамэм и тхьэмадэ Кугъуэ-
тыж Ахьмэд. А цIыху гуа-
щIафIэр сыт и щIыскIи яужь 
итщ сабийхэм я анэдэлъ-
хубзэр ефIэкIуа зэрыхъу-
ным, лъэпкъым ижькIэрэ 
къыддекIуэкI хабзэ-бзып-
хъэхэр я гъуазэу, хьэл-щэн 
дахэ зэрызыхалъхьэным.

«Сыринэм» хузэхагъэувэ 
теплъэгъуэхэр екIурэ-ещхь 
хъунымкIэ лъэкI къигъа-
нэркъым щIалэгъуалэм хэ-
купсэ гъэсэныгъэ ябгъэ-
дэлъ хьэным гурэ псэкIэ хуэ-
лажьэ режиссёр Iэзэ Къан-
къул Ислъам. 

Мыдрейуэ зэрызэхэтхам-
кIэ, «Сыринэ» щIалэгъуалэ 
театрыр Дзэлыкъуэ ра-
йоным хыхьэ Къамылыкъуэ 
къуажэм мазаем и 7-м ира-
гъэблагъэ. Абы щагъэлъэ-
гъуэнущ усакIуэ, драма-
тург, «Горянка» газетым и 
ре дактор нэхъыщхьэ Къа-
ныкъуэ Заринэ «Унащхьэ» 
зыфIища и пьесэм къытра-
щIыкIа теплъэгъуэ. Спек-
таклым сыхьэт 14-м щIидзэ-
нущ. Еплъыну хуейхэр ира-
гъэблагъэ!

КЪАНКЪУЛ Раисэ.

Къамылыкъуэ
ирагъэблагъэ

Бакулев А. Н. и цIэр зе-
зыхьэ Гу-лъынтхуэ узыфэ-
хэмкIэ щIэныгъэ центрым  
и IэщIагъэлIхэр Налшык 
къалэм щыIащ икIи сыма-
джэхэм я щытыкIэр къа-
пщытащ. КIэлъыплъыны-
гъэм кърикIуам ипкъ ит -
кIэ, дохутырхэм адэкIэ яуб-
зыху абы игъуэтын хуей 
Iэзэгъуэр зыхуэдэр, кар-
дио-хирургие дэIэпыкъу-
ныгъэ хуэныкъуэхэр езы 
центрым ягъакIуэ. 

МЫПХУЭДЭ зэдэлэжьэ-
ныгъэр хабзэ хъуауэ, 2017 
лъандэрэ ирагъэкIуэкI. А 
лъэхъэнэм къриубыдэу ди 
щIыналъэм и цIыху куэдым  
я узыншагъэр щрагъэфIэ-
кIуэжащ центрым. IэщIа-
гъэлIхэм къэкIуэгъуэ къэс 
нэ хъапэкIэ езыхэм операцэ 
ящIауэ щытахэми я щыты-
кIэр зыхуэдэр зрагъащIэ, 
адэкIэ зэрызы кIэлъыплъы-
жыну чэнджэщхэр ират.

- Къэбэрдей-Балъкъэрыр 
ящыщщ гу-лъынтхуэ узы-
фэхэмкIэ фIагъ лъагэ зиIэ 
медицинэ дэIэпыкъуныгъэ 
хуэныкъуэ сымаджэхэм къэ-
рал клиникэм зэрыкIуэн 
 квотэ е тхылъыр зэман кIэ-
щIым къриубыдэу къы щы-
дахэф щIыналъэ закъуэ-
тIакъуэхэм, - жиIащ Баку -  
лев А. Н.  и цIэр зезыхьэ Гу-

Зэман кIэщIым къриубыдэу яухуэ, псынщIэу 
зэпкърыплъхьэ-зэпкърыпхыжу, нэгъуэщI щIыпIэхэм 
бгъэIэпхъуэ хъу хьэщIэщхэр (модуль хьэщIэщхэр) 
ухуэным хуэунэтIауэ Кавказ Ищхъэрэм и щIыналъэ-
хэм сом меларди 3,2-рэ къыхуаутIыпщащ иужьрей 
илъэситIым. 

УРЫСЕЙ Федерацэм и щIыналъэхэм ящыщу а Iуэхум 
ехьэлIауэ къэрал дэIэпыкъуныгъэ нэхъыбэ зратахэм 
ящыщщ Дагъыстэныр, Къэбэрдей-Балъкъэрыр, Осетие 
Ищхъэрэ - Аланиер. Ар иджыблагъэ наIуэ къищIащ                
УФ-м экономикэ зыужьыныгъэмкIэ и министр Решет-
ников Максим. 

«КИФЩI-м хыхьэ щIыналъищыр яхэтщ модуль 
хьэщIэщхэр яухуэн папщIэ къэрал ахъшэу нэхъыбэ 
 зы хуэдутIыпщахэм, УФ-м и щIыналъэхэм ящыщу абыкIэ 
япэ увыпIипщIыр зыIыгъхэм. Ахэр Дагъыстэнырщ, 
Къэбэрдей-Балъкъэрырщ, Осетие Ищхъэрэ - Алани-
ерщ. 

2023 - 2024 гъэхэм Кавказ Ищхъэрэм и щIыналъэхэм 
сом меларди 3,2-рэ яхуэдутIыпщащ, абыхэм къыщы-
халъхьэ пэхуэщIэу 120-р гъэзэщIа хъун папщIэ. А щIы-
пIэхэм щаухуэну модуль хьэщIэщхэм цIыхухэр къы-
щыувыIэну, щIэсыну иIэ пэшхэр псори зэхэту мини 2,4-рэ 
хъунущ», - жиIащ министрым, лэжьыгъэ IуэхукIэ Кавказ 
Ищхъэрэм къэкIуауэ.

Решетниковым абы щыгъуэ къыхигъэщащ модуль 
хьэщIэщхэр ухуэным ехьэлIауэ щыIэ программэм адэкIи 
къыпащэну зэрыфIэигъуэр икIи, абы къыдэкIуэу, нэ-
гъуэщI щIыналъэхэм апхуэдэ я лъэIухэр зэрамыгъэ-
зэщIар къилъытэу, жиIащ ар УФ-м и Правительст вэм 
къыщыхилъхьэну зэримурадыр. 

«Эксперт Юг» медиахолдингым къызэритамкIэ, Къэ-
бэрдей-Балъкъэрым модуль хьэщIэщхэр ухуэным хуэу-
нэтIауэ къэрал бюджетым сом мелуан 573-рэ щыхуха-
хащ. Абы щыщу 2023 гъэм сом мелуан 284-р къаутIып-
щакIэщ, 2024 гъэм - сом мелуан 289,5-р къагъэкIуэнущ. 

ХЬЭЩЫКЪУЕЙ Олег. 

Москва и
дохутырхэр

Налшык щыIащ
лъынт хуэ узыфэхэмкIэ щIэ-
ныгъэ центрым и кардиолог 
Къэнэмэт Теймураз. - Лъэ-
ныкъуитIым ди зэпыщIэ-
ныгъэхэм щхьэпагъ иIэу 
къызолъытэ, сымаджэхэм 
дэIэпыкъуэгъу дазэрыхуэ-
хъум къищынэмыщIауэ, 
 центрымрэ щIыналъэм и 
Кардиодиспансерымрэ я 
IэщIагъэлIхэр лэжьыгъэ и 
пIалъэкIэ зохъуажэ.

Бакулев А. Н. и цIэр зе-
зыхьэ Гу-лъынтхуэ узыфэ-
хэм кIэ щIэныгъэ центрым и 
IэщIагъэлIхэм къыхагъэ щащ 
республикэм и Кардиодис-
пансерым и дохутырхэм 
 сымаджэхэм я узыр къэху-
тэнымкIи гъэхъужынымкIи 
зэфIэкI лъагэхэр зэраIэр.

Москва къикIа IэщIагъэлI-
хэр Налшык махуитIкIэ щы-
Iащ. Абыхэм цIыхуи 150-м 
нэблагъэм я узыншагъэр 
 къапщытащ.

ЩХЬЭЩЭМЫЩI Изэ.

Зэман кIэщIым къриубыдэу яухуэ, псынщIэу 

Узыншагъэмрэ
шынагъуэншагъэмрэ

ТЕЛЕФТЕЛЕФОНХЭРОНХЭРРР

Кавказ Ищхъэрэм алыдж-урым бэ-
нэкIэмкIэ пашэныгъэр къыщыхьы -
ным хуэу нэтIауэ мазаем и 2-м Влади-
кавказ  къалэм щекIуэкIа зэхьэзэхуэм 
Къэбэрдей-Балъкъэрым и ныбжьы-
щIэхэм медалибл къыщахьащ. Абы 
 хэтащ КИФЩI-м и щIыналъэхэм я бэ-
накIуэу 150-м щIигъу. 

Я ХЬЭЛЪАГЪ елъытауэ щыбанэ гуп-
хэм дыжьын медаль къыщахьащ Тэр-
къан Казбек (кг 55-рэ), Хъыжьрокъуэ 
Умар (кг 60), Къуныжь Амырхъан (кг 67-
рэ), ПщыукI Мурат (кг 72-рэ) сымэ. 

Атэлыкъ Къантемыр (кг 60), Тенджыз 
Алан (кг 72-рэ), Абазэ Аслъэн (кг 77-рэ) 
сымэ ещанэ увыпIэр яубыдащ.

Иджырей зэхьэзэхуэр Урысейм 
алыдж-урым бэнэкIэмкIэ пашэныгъэр 
къыщы хьыным хуэунэтIауэ екIуэкIыну 
зэхьэзэхуэм къызэрыхахыу щытащ. 

НАУРЫЗЫКЪУЭ Ислъам.

Медалибл я Iэрылъхьэу

Мазаем и 1 - 4-хэм Владивосток къалэм и къэрал уни-
верситетым и спорткомплексым щекIуэкIащ Урысей Фе-
дерацэм самбэмкIэ пашэныгъэр къыщыхьыным хуэунэ-
тIа зэхьэзэхуэ. Абы къыщыхэжаныкIхэр хагъэхьэнут 
къэралым и командэ къыхэхам, дунейпсо зэпеуэхэм мы 
гъэм хэтынум. 

АПХУЭДЭ щIыхь лъагэм щIэбэныну зэхьэзэхуэм къри-
хьэлIащ УФ-м и щIыналъэхэм, хъыджэбзхэри щIалэхэри 
зэхэту, я спортсмен 800-м нэблагъэ, я ныбжькIэ илъэс 16 - 18-
хэм къриубыдэу. Ахэр гуп 16-у гуэшауэ щытащ. 

Къэбэрдей-Балъкъэрым и бэнакIуэ, килограмм 64-рэ 
 хъухэм я деж зыкъыщызыгъэлъагъуэ Беслъэней Темырлан 
кIэух зэхьэзэхуэм икIыху къыпэщIэта и хьэрхуэрэгъухэр 
 иригъэкIуэтэкIыурэ екIуэкIащ. АдэкIэ финалым абы къы-
щыIущIащ Мэзкуу къалэм щыщ Алимов Ильдар икIи, ди 
 жагъуэ зэрыхъущи, къытекIуащ. Апхуэдэ щIыкIэкIэ зыIэ-
щIигъэкIащ самбэмкIэ екIуэкIыну дунейпсо зэхьэзэхуэм 
хэтыну иIа Iэмалыр. Нэгъабэ Беслъэнейр абы и чемпион 
 хъуауэ щытащ.

Иджы ПшынащIэ Мурат и гъэсэным къыпэщылъщ Уры-
сейм и командэ къыхэхам хэту накъыгъэм и 8 - 13-хэм Сер-
бием самбэмкIэ щызэхашэну европей зэпеуэм хэтыну. 

АЛЫДЖЫКЪУЭ  Руслан.

Европэпсо зэпеуэм макIуэтеп сэлъыхьащ балигъ мыхъуахэм 
хабзэр къызэпемыгъэудыным хуэ-
гъэзауэ ялэжьхэм, ягу къигъэкIы-
жащ тутынрэ спиртхэкIрэ, акъылыр 
зыгъэутхъуэ пкъыгъуэхэм зыщадзе-
ин зэрыхуейр. 

- Фэращ ди республикэм, ди 
къэралым я къэкIуэнур. Сыт хуэдэ 
мыхъумыщIагъэми зыщыфхъумэ. 
НаркотикхэкIхэр ажал пэлъытэщ, - 
жиIащ инспекторым. 

Колледжым и студентхэм къэрал 
кIуэцI IуэхухэмкIэ органхэм я лэжьы-
гъэм, хабзэншагъэ зэхуэмыдэхэм 
ехьэлIа уголовнэ, административнэ 
Iуэхухэм ятеухуа упщIэхэр я куэдт. 

Къарэ Ратмир иригъэкIуэкIащ 
ныбжьыщIэхэр хабзэм зэрыщы-
гъуазэр къыщагъэлъэгъуа зэпеуэ 
цIыкIу икIи абы нэхъ жыджэру хэ-
тахэм гукъинэж ящыхъуну саугъэт-
хэр яритащ. 

ЗэIущIэм и кIэухыу студентхэм 
Iуэхум и къызэгъэпэщакIуэхэм фIы-
щIэ хуащIащ. 

БАХЪСЭН Ланэ.

2024 гъэр Урысейм Уна- щытакIуэхэр зэчэнджэщри, гъгъ


